
  

ՀԱՅԱՍՏԱՆԻ  ՀԱՆՐԱՊԵՏՈՒԹՅՈՒՆ 
ԵՐԵՎԱՆԻ ՔԱՂԱՔԱՅԻՆ ՀԱՄԱՅՆՔ 

ԵՐԵՎԱՆ  ՔԱՂԱՔԻ  ԱՎԱԳԱՆԻ 
26 դեկտեմբերի 2023 թվական 

 
 ԱՐՁԱՆԱԳՐՈՒԹՅՈՒՆ N 3 

ԵՐԵՎԱՆԻ  ԱՎԱԳԱՆՈՒ  1-ԻՆ  ՆՍՏԱՇՐՋԱՆԻ 3-ՐԴ ՆԻՍՏԻ 
 

Նիստին մասնակցում էր Երևանի ավագանու 36 անդամ: 
Նիստը վարում էր Երևանի քաղաքապետ Տիգրան Ավինյանը: 

      Երևանի ավագանու նիստին հրավիրված էին Երևանի քաղաքապետի 
տեղակալներ՝ Լևոն Հովհաննիսյանը, Սուրեն Գրիգորյանը, Սարգիս Մադաթյանը, 
քաղաքապետարանի աշխատակազմի քարտուղարի տեղակալ, քարտուղարի 
պարտականությունները կատարող Մարիա Աղաջանովան, քաղաքապետի 
խորհրդականներ՝ Կամո Արեյանը, Սոնա Թևանյանը, Աշոտ Շահբազյանը, 
քաղաքապետի մամուլի քարտուղար Հայկ Կոստանյանը, քաղաքապետարանի 
աշխատակազմի կազմակերպական վարչության պետ Արմինե Վարդանյանը, 
իրավաբանական վարչության պետ Տարոն Մարգարյանը, անշարժ գույքի 
կառավարման վարչության պետ Վահան Խաչատրյանը, ֆինանսական վարչության 
պետ Վիլեն Արևշատյանը, մշակույթի և տուրիզմի վարչության պետ Գոշ Սարգսյանը, 
մարդկային ռեսուրսների կառավարման վարչության պետի ժամանակավոր 
պաշտոնակատար Միլենա Այդինյանը, եկամուտների հաշվառման և գանձման 
վարչության պետի ժամանակավոր պաշտոնակատար Արման Ջհանգիրյանը, 
զարգացման և ներդրումային ծրագրերի վարչության պետի ժամանակավոր 
պաշտոնակատար Մերի Հարությունյանը: 

Երևանի քաղաքապետ Տիգրան Ավինյանը տեղեկացրեց, որ ղեկավարվելով 
«Երևան քաղաքում տեղական ինքնակառավարման մասին» օրենքի 26-րդ հոդվածի           
1-ին մասով՝ առաջարկվում է Երևանի ավագանու 2-րդ նստաշրջանի 1-ին նիստը 
գումարել 2024 թվականի փետրվարի 13-ին, ժամը 10.00-ին: 

ՔՎԵԱՐԿՈՒԹՅՈՒՆ  –  Կողմ՝ 36, դեմ՝ 0, ձեռնպահ՝ 0 
Առաջարկն ընդունվեց միաձայն: 

 
 
 

 



   Երևանի քաղաքապետ Տիգրան Ավինյանը հայտնեց, որ 2023 թվականի 
դեկտեմբերի 26-ի նիստի օրակարգի նախագծից հանում է 28-րդ՝ «Գույք տրամադրելու 
մասին» ավագանու որոշման նախագիծը: 
   Երևանի քաղաքապետ Տիգրան Ավինյանը տեղեկացրեց, որ 2023 թվականի 
դեկտեմբերի 26-ի նիստի օրակարգի նախագծի 8-րդ՝ «Հողամասի նպատակային 
նշանակությունը փոխելու մասին» հարցի վերաբերյալ գլխադասային՝ 
քաղաքաշինության և հողօգտագործման հարցերի մշտական հանձնաժողովի կողմից 
տրվել է բացասական եզրակացություն, ուստի՝ առաջարկվում է սույն նախագիծը 
քննարկել զեկուցվող հարցերի ընթացակարգին համապատասխան՝ որպես օրակարգի 
նախագծի 28-րդ հարց: 
  Առաջարկն ընդունվեց: 
  Երևանի ավագանու «Հանրային ձայն» խմբակցության ղեկավար Վահան 
Ավագյանն առաջարկեց օրակարգի նախագծից հանել «Երևան համայնքում տեղական 
վճարների 2024 թվականի դրույքաչափերը սահմանելու մասին» նախագիծը: 
  Առաջարկը չընդունվեց: 
  Երևանի ավագանու «Մայր Հայաստան» խմբակցության ղեկավար Մանուկ 
Սուքիասյանը և «Ազգային առաջընթաց» խմբակցության ղեկավար Արամ Թորոսյանն 
առաջարկեցին 2023 թվականի դեկտեմբերի 26-ի նիստի օրակարգում ընդգրկված 
չզեկուցվող հարցերը քննարկել զեկուցվող հարցերի ընթացակարգին 
համապատասխան : 
  Երևանի ավագանու «Քաղաքացիական պայմանագիր» խմբակցության ղեկավար 
Արմեն Գալջյանը հանդես եկավ ելույթով և տեղեկացրեց, որ ներկայացված 
առաջարկությունների վերաբերյալ խմբակցությունների ղեկավարների հետ կայացել է 
քննարկում, որին «Մայր Հայաստան» խմբակցությունը չի մասնակցել: 
        Երևանի քաղաքապետ Տիգրան Ավինյանը հայտնեց, որ 2023 թվականի 
դեկտեմբերի 26-ի հերթական նիստի օրակարգի  նախագծում ընդգրկված է 28 հարց, 
որից՝ 2-ից 14-րդ հարցերը չզեկուցվող են, դրանք են. 
 2. «Բնակչության հատուկ սպասարկում» համայնքային ոչ առևտրային 
կազմակերպության կանոնադրության մեջ փոփոխություն կատարելու մասին: 
(Չզեկուցվող) 

3. Երևանի ենթակայության մի շարք փակ բաժնետիրական ընկերություններն 
անվանափոխելու և կանոնադրությունների փոփոխությունները հաստատելու մասին: 
(Չզեկուցվող) 

4. Սուրեն Գյանջումյանի հիշատակը հավերժացնող հուշատախտակի 
տեղադրման մասին: (Չզեկուցվող) 

5. Ռոմանոս Մելիքյանի հարթաքանդակի տեղադրմանը համաձայնություն տալու 
մասին: (Չզեկուցվող) 

6. Հողամասերի նպատակային նշանակությունները փոխելու մասին: 
(Չզեկուցվող) 



7. Հողամասերի նպատակային նշանակությունները փոխելու մասին: 
(Չզեկուցվող) 
8. Հողամասերի փոխանակությանը համաձայնություն տալու մասին: 
(Չզեկուցվող) 
9. Հողամասի նպատակային նշանակությունը փոխելու մասին: (Չզեկուցվող) 
10. Երևան քաղաքի ավագանու 2022 թվականի դեկտեմբերի 27-ի N 693-Ն 

որոշման մեջ փոփոխություններ կատարելու մասին: (Չզեկուցվող) 
11. Երևան քաղաքի ավագանու 2022 թվականի դեկտեմբերի 27-ի N 693-Ն 

որոշման մեջ փոփոխություններ կատարելու մասին: (Չզեկուցվող) 
12. Երևան քաղաքի ավագանու 2020 թվականի հունիսի 24-ի N 253-Ն որոշման 

մեջ փոփոխություններ կատարելու մասին: (Չզեկուցվող) 
13. Երևան քաղաքում Յուրի Երզնկյանի անվամբ փողոց անվանակոչելու մասին: 

(Չզեկուցվող) 
14. Երևան քաղաքում Կորյուն Հակոբյանի անվամբ փողոց անվանակոչելու 

մասին: (Չզեկուցվող) 
 Տ. Ավինյանը տեղեկացրեց, որ վերոնշյալ չզեկուցվող նախագծերի վերաբերյալ 

գլխադասային հանձնաժողովների կողմից տրվել են դրական եզրակացություններ: 
 Երևանի քաղաքապետ Տիգրան Ավինյանը ներկայացրեց Երևանի ավագանու 

2023 թվականի նիստի օրակարգը. 
1. Երևանի ավագանու 1-ին նստաշրջանի 3-րդ նիստի օրակարգը հաստատելու 

մասին: 
2. «Բնակչության հատուկ սպասարկում» համայնքային ոչ առևտրային 

կազմակերպության կանոնադրության մեջ փոփոխություն կատարելու մասին: 
(Չզեկուցվող) 

3. Երևանի ենթակայության մի շարք փակ բաժնետիրական ընկերություններն 
անվանափոխելու և կանոնադրությունների փոփոխությունները հաստատելու մասին: 
(Չզեկուցվող) 

4. Սուրեն Գյանջումյանի հիշատակը հավերժացնող հուշատախտակի տեղադրման 
մասին: (Չզեկուցվող) 

5. Ռոմանոս Մելիքյանի հարթաքանդակի տեղադրմանը համաձայնություն տալու 
մասին: (Չզեկուցվող) 

6. Հողամասերի նպատակային նշանակությունները փոխելու մասին: (Չզեկուցվող) 
7. Հողամասերի նպատակային նշանակությունները փոխելու մասին: (Չզեկուցվող) 
8. Հողամասերի փոխանակությանը համաձայնություն տալու մասին: (Չզեկուցվող) 
9. Հողամասի նպատակային նշանակությունը փոխելու մասին: (Չզեկուցվող) 
10. Երևան քաղաքի ավագանու 2022 թվականի դեկտեմբերի 27-ի N 693-Ն որոշման 

մեջ փոփոխություններ կատարելու մասին: (Չզեկուցվող) 
11. Երևան քաղաքի ավագանու 2022 թվականի դեկտեմբերի 27-ի N 693-Ն որոշման 

մեջ փոփոխություններ կատարելու մասին: (Չզեկուցվող) 



12. Երևան քաղաքի ավագանու 2020 թվականի հունիսի 24-ի N 253-Ն որոշման մեջ 
փոփոխություններ կատարելու մասին: (Չզեկուցվող) 

13. Երևան քաղաքում Յուրի Երզնկյանի անվամբ փողոց անվանակոչելու մասին: 
(Չզեկուցվող) 

14. Երևան քաղաքում Կորյուն Հակոբյանի անվամբ փողոց անվանակոչելու մասին: 
(Չզեկուցվող) 

15. Երևանի քաղաքապետարանի և վարչական շրջանի ղեկավարի 
աշխատակազմերի կառուցվածքը, հաստիքացուցակը, աշխատակիցների 
թվաքանակը, Երևանի քաղաքապետի, նրա տեղակալների, խորհրդականների, 
օգնականների, մամուլի քարտուղարի, քաղաքապետարանի աշխատակազմի 
աշխատակիցների, վարչական շրջանների ղեկավարների, ղեկավարների 
տեղակալների, վարչական շրջանի ղեկավարի աշխատակազմերի աշխատակիցների 
պաշտոնային դրույքաչափերը հաստատելու  և Երևան քաղաքի ավագանու 2018 
թվականի հոկտեմբերի 29-ի N10-Ա որոշումն ուժը կորցրած ճանաչելու մասին: 
(Զեկուցվող) 

16. Երևան համայնքում տեղական տուրքերի 2024 թվականի դրույքաչափերը 
սահմանելու մասին: (Զեկուցվող) 

17. Երևան համայնքում տեղական վճարների 2024 թվականի դրույքաչափերը 
սահմանելու մասին: (Զեկուցվող) 

18. Երևան համայնքում տեղական տուրքերի գծով արտոնություններ սահմանելու 
մասին: (Զեկուցվող) 

19. Երևան համայնքում տեղական վճարների գծով արտոնություններ սահմանելու 
մասին: (Զեկուցվող) 

20. Երևանի զարգացման 2024-2028 թվականների հնգամյա ծրագրի հաստատման 
մասին: (Զեկուցվող) 

21. Երևանի զարգացման 2024 թվականի ծրագրի հաստատման մասին: (Զեկուցվող) 
22. Երևան քաղաքի 2024 թվականի բյուջեն հաստատելու մասին: (Զեկուցվող) 
23. Երևան քաղաքի ավագանու 2012 թվականի մարտի 16-ի N405-Ն որոշման մեջ 

լրացում կատարելու մասին: (Զեկուցվող) 
24. Երևան քաղաքի սեփականություն հանդիսացող գույքը օգտագործման 

տրամադրելու և օտարման 2024 թվականի ծրագրի (ներառյալ՝ իրավաբանական անձի 
կանոնադրական կապիտալում համայնքի մասնակցության) վերաբերյալ: (Զեկուցվող) 

25. Երևան քաղաքի ավագանու 2023 թվականի սեպտեմբերի 12-ի հ.856-Ա որոշման 
մեջ փոփոխություն կատարելու մասին: (Զեկուցվող) 

26. Գույքը սեփականության իրավունքով անհատույց օտարելու մասին: (Զեկուցվող) 
27. «Ժամանակակից արվեստի թանգարան» համայնքային ոչ առևտրային 

կազմակերպության կանոնադրության փոփոխությունը հաստատելու մասին: 
(Զեկուցվող) 

28. Հողամասի նպատակային նշանակությունը փոխելու մասին: (Զեկուցվող) 
 



 
1. ԼՍԵՑԻՆ – Երևանի ավագանու 1-ին նստաշրջանի 3-րդ նիստի օրակարգը 

հաստատելու մասին: 
ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ –      կողմ` 33, դեմ` 0, ձեռնպահ` 0 

                                            Որոշումն ընդունվել է միաձայն: 
 

Երևանի քաղաքապետ Տիգրան Ավինյանը հայտնեց, որ հիմք ընդունելով Երևան 
քաղաքի ավագանու 18.06.2009թ. N1-Ն որոշման 71-րդ կետի 5-րդ ենթակետը՝ 
առաջնահերթ քվեարկության են դրվում օրակարգում ընդգրկված չզեկուցվող՝ 2-ից               
14-րդ հարցերը:  

2. «Բնակչության հատուկ սպասարկում» համայնքային ոչ առևտրային 
կազմակերպության կանոնադրության մեջ փոփոխություն կատարելու մասին: 

 ՈՐՈՇՎԵՑ - 1. Հաստատել «Բնակչության հատուկ սպասարկում» համայնքային ոչ 
առևտրային կազմակերպության կանոնադրության փոփոխությունը՝ 
համաձայն հավելվածի: 

 
3. Երևանի ենթակայության մի շարք փակ բաժնետիրական ընկերություններն 

անվանափոխելու և կանոնադրությունների փոփոխությունները հաստատելու 
մասին: 

 ՈՐՈՇՎԵՑ - 1. «Նոր Արաբկիր» առողջության կենտրոն փակ բաժնետիրական 
ընկերությունն անվանափոխել Երևանի «Արաբկիր» առողջության կենտրոն փակ 
բաժնետիրական ընկերության, 

1. «Արշակունյաց» պոլիկլինիկա փակ բաժնետիրական ընկերությունն 
անվանափոխել Երևանի «Արշակունյաց» առողջության կենտրոն փակ 
բաժնետիրական ընկերության, 

2. «Թիվ 8 պոլիկլինիկա» փակ բաժնետիրական ընկերությունն անվանափոխել 
Երևանի «Բաղրամյան» առողջության կենտրոն փակ բաժնետիրական ընկերության, 

3. «Թիվ 9 մանկական պոլիկլինիկա» փակ բաժնետիրական ընկերությունն 
անվանափոխել Երևանի «Մալաթիա-Սեբաստիա» մանկական առողջության կենտրոն 
փակ բաժնետիրական ընկերության, 

4. «Թիվ 12 պոլիկլինիկա» փակ բաժնետիրական ընկերությունն անվանափոխել 
Երևանի «Ավան» առողջության կենտրոն փակ բաժնետիրական ընկերության, 

5. «Թիվ 13 պոլիկլինիկա» փակ բաժնետիրական ընկերությունն անվանափոխել 
Երևանի «Բագրատունյաց» առողջության կենտրոն փակ բաժնետիրական 
ընկերության, 

6. «Թիվ 15 պոլիկլինիկա» փակ բաժնետիրական ընկերությունն անվանափոխել 
Երևանի «Սեբաստիա» առողջության կենտրոն փակ բաժնետիրական ընկերության, 

7. «Թիվ 16 պոլիկլինիկա» փակ բաժնետիրական ընկերությունն անվանափոխել 
Երևանի «Քանաքեռ-Զեյթուն» առողջության կենտրոն փակ բաժնետիրական 
ընկերության, 

https://www.yerevan.am/uploads/media/default/0001/98/d7a58f295ad5bef3cc4563d4765e3633b409d3b3.pdf


8. «Թիվ 17 պոլիկլինիկա» փակ բաժնետիրական ընկերությունն անվանափոխել 
Երևանի «Տիգրան Մեծ» առողջության կենտրոն փակ բաժնետիրական ընկերության, 

9.  «Թիվ 20 պոլիկլինիկա» փակ բաժնետիրական ընկերությունն անվանափոխել 
Երևանի «Դավթաշեն» առողջության կենտրոն փակ բաժնետիրական ընկերության, 

10. «Թիվ 22 պոլիկլինիկա» փակ բաժնետիրական ընկերությունն անվանափոխել 
Երևանի «Նոր-Նորք» առողջության կենտրոն փակ բաժնետիրական ընկերության, 

11. «Կարմիր Բլուր» պոլիկլինիկա փակ բաժնետիրական ընկերությունն 
անվանափոխել Երևանի «Կարմիր Բլուր» առողջության կենտրոն փակ 
բաժնետիրական ընկերության, 

12. Հաստատել. 
1) «Նոր Արաբկիր» առողջության կենտրոն փակ բաժնետիրական ընկերության 

կանոնադրության փոփոխությունը՝ համաձայն N.1 հավելվածի, 
2) «Արշակունյաց» պոլիկլինիկա փակ բաժնետիրական ընկերության 

կանոնադրության փոփոխությունը՝ համաձայն N.2 հավելվածի, 
3) «Թիվ 8 պոլիկլինիկա» փակ բաժնետիրական ընկերության կանոնադրության 

փոփոխությունը՝ համաձայն N.3 հավելվածի, 
4) «Թիվ 9 մանկական պոլիկլինիկա» փակ բաժնետիրական ընկերության 

կանոնադրության փոփոխությունը՝ համաձայն N 4 հավելվածի, 
5) «Թիվ 12 պոլիկլինիկա» փակ բաժնետիրական ընկերության 

կանոնադրության փոփոխությունը՝ համաձայն N 5 հավելվածի, 
6) «Թիվ 13 պոլիկլինիկա» փակ բաժնետիրական ընկերության 

կանոնադրության փոփոխությունը՝ համաձայն N 6 հավելվածի, 
7) «Թիվ 15 պոլիկլինիկա» փակ բաժնետիրական ընկերության 

կանոնադրության փոփոխությունը՝ համաձայն N 7 հավելվածի, 
8) «Թիվ 16 պոլիկլինիկա» փակ բաժնետիրական ընկերության 

կանոնադրության փոփոխությունը՝ համաձայն N 8 հավելվածի, 
9) «Թիվ 17 պոլիկլինիկա» փակ բաժնետիրական ընկերության 

կանոնադրության փոփոխությունը՝ համաձայն N 9 հավելվածի, 
10) «Թիվ 20 պոլիկլինիկա» փակ բաժնետիրական ընկերության 

կանոնադրության փոփոխությունը՝ համաձայն N 10 հավելվածի, 
11)  «Թիվ 22 պոլիկլինիկա» փակ բաժնետիրական ընկերության 

կանոնադրության փոփոխությունը՝ համաձայն N 11 հավելվածի, 
12) «Կարմիր Բլուր» պոլիկլինիկա փակ բաժնետիրական ընկերության 

կանոնադրության փոփոխությունը՝ համաձայն N 12 հավելվածի, 
14.Առաջարկել Երևանի քաղաքապետին` սահմանված կարգին համապատասխան 

ապահովել սույն որոշման 1-ից 13-րդ կետերում նշված փակ բաժնետիրական 
ընկերությունների անվանափոխման գործընթացների իրականացումը 

 
 
 
 



 
4. «Սուրեն Գյանջումյանի հիշատակը հավերժացնող հուշատախտակի 

տեղադրման մասին: 
 ՈՐՈՇՎԵՑ - 1. Տալ համաձայնություն հայ պարուսույց, ՀՀ ժողովրդական արտիստ 

Սուրեն Գյանջումյանի հիշատակը հավերժացնող հուշատախտակը Մարշալ Բաղրամյան 
պողոտայի թիվ 75 հասցեում փակցնելու համար: 

 
5. Ռոմանոս Մելիքյանի հարթաքանդակի տեղադրմանը համաձայնություն 

տալու մասին: 
 ՈՐՈՇՎԵՑ - 1. Տալ համաձայնություն Ռոմանոս Մելիքյանի հարթաքանդակը ք. 

Երևան, Մաշտոցի պողոտայի 11 հասցեում տեղադրելու համար՝ համաձայն հավելվածի: 
 
 6. Հողամասերի նպատակային նշանակությունները փոխելու մասին: 

    ՈՐՈՇՎԵՑ - 1. Երևան քաղաքի Անաստաս Միկոյան փողոցի հ.111/12 հասցեում 
գտնվող 0.2հա (հողամասի ծածկագիր՝ 01-004-0102-0024), Դավթաշեն 4-րդ 
թաղամասի հ.48/5 հասցեում գտնվող 0.5333հա (հողամասի ծածկագիր՝                                         
01-004-0102-0021) հողամասերի և դրանց կից գտնվող 01-004-102-0032, 01-004-102-
022, 01-004-102-023 և 01-004-102-002 ծածկագրերով համայնքային սեփականություն 
հանդիսացող 5.13157հա (ընդհանուր՝ 5.8649հա) մակերեսներով հողամասերի 
նպատակային նշանակությունները փոխադրել «բնակավայրերի» հողերի կատեգորիա։ 

2. Երևանի քաղաքապետին՝ սույն որոշման 1-ին կետով հողամասերի 
նպատակային նշանակությունների կատարված փոփոխության մասին 10-օրյա 
ժամկետում օրենսդրությամբ սահմանված կարգով տեղեկացնել Կադաստրի կոմիտե և 
Քաղաքաշինության կոմիտե՝ կցելով սույն որոշման սահմանված կարգով հաստատված 
պատճենները: 

 
7. Հողամասերի նպատակային նշանակությունները փոխելու մասին: 

        ՈՐՈՇՎԵՑ - 1. Երևան քաղաքի Թևոսյան փողոց հ.1 և հ.1 շենքի հ.1 հասցեներում 
գտնվող 0.938485 հա մակերեսով /անշարժ գույքի նկատմամբ իրավունքների 
պետական գրանցման հ.07072017-01-0131 և հ.07072017-01-0129 վկայականներ/, 
Թևոսյան փողոց հ.1/4 հասցեում գտնվող 0.301587հա մակերեսով /անշարժ գույքի 
նկատմամբ իրավունքների պետական գրանցման հ.07072017-01-0125 վկայական/ 
«Կաշվե Գալանտերեայի Ֆաբրիկա» ԲԲ ընկերությանը սեփականության իրավունքով 
պատկանող և Թևոսյան փողոց հ.1/2 հասցեում գտնվող «Կաէռ Քնսթրաքշն» ՍՊ 
ընկերությանը սեփականության իրավունքով պատկանող 0.886428հա մակերեսով 
/անշարժ գույքի նկատմամբ իրավունքների պետական գրանցման հ.21022023-01-0141 
վկայական/ հողամասերի նպատակային նշանակությունները «արդյունաբերության, 
ընդերքօգտագործման և այլ արտադրական նշանակության»   հողերի կատեգորիայից 
փոփոխել «բնակավայրերի» հողերի կատեգորիայի: 
 



   2. Երևանի քաղաքապետին՝ սույն որոշման 1-ին կետով հողամասի 
նպատակային    նշանակության կատարված փոփոխության մասին 10-օրյա ժամկետում, 
օրենսդրությամբ սահմանված կարգով, տեղեկացնել Կադաստրի կոմիտե և 
Քաղաքաշինության կոմիտե՝ կցելով սույն որոշման սահմանված կարգով հաստատված 
պատճենները: 

 
8. Հողամասերի փոխանակությանը համաձայնություն տալու մասին: 

            ՈՐՈՇՎԵՑ - 1. Համաձայնություն տալ՝ Արամ Վարդանյանին սեփականության 
իրավունքով պատկանող Շոպրոնի 2-րդ նրբանցք հ.7/3 հասցեում, տարածագնահատման 
6-րդ գոտում գտնվող 75.43քմ մակերեսով հողամասը /անշարժ գույքի նկատմամբ 
իրավունքների պետական գրանցման հ.24082013-01-0202 վկայական/ Երևան համայնքի 
սեփականությունը հանդիսացող Գյուրջյան փողոցին հարող տարածքում` 
տարածագնահատման 6-րդ գոտում գտնվող 75.43քմ մակերեսով հողամասի հետ 
փոխանակելուն:   

 
9. Հողամասի նպատակային նշանակությունը փոխելու մասին: 

        ՈՐՈՇՎԵՑ - 1. Երևան քաղաքի Ֆուչիկի 27/38 հասցեում գտնվող սեփականության 
իրավունքով «Ագշին» ՍՊ ընկերությանը պատկանող /անշարժ գույքի նկատմամբ 
իրավունքների պետական գրանցման հ.31102023-01-0331 վկայական/ 0.74719հա 
մակերեսով հողամասի նպատակային նշանակությունը «արդյունաբերության, 
ընդերքօգտագործման և այլ արտադրական նշանակության»   հողերի կատեգորիայից 
փոփոխել «բնակավայրերի» հողերի կատեգորիայի: 

            2. Երևանի քաղաքապետին՝ սույն որոշման 1-ին կետով հողամասի նպատակային     
նշանակության կատարված փոփոխության մասին 10-օրյա ժամկետում, օրենսդրությամբ 
սահմանված կարգով, տեղեկացնել Կադաստրի կոմիտե և Քաղաքաշինության կոմիտե՝ 
կցելով սույն որոշման սահմանված կարգով հաստատված պատճենները: 
 

10. Երևան քաղաքի ավագանու 2022 թվականի դեկտեմբերի 27-ի N693-Ն 
որոշման մեջ փոփոխություններ կատարելու մասին: 
        ՈՐՈՇՎԵՑ -  1. Երևան քաղաքի ավագանու 2022 թվականի դեկտեմբերի 27-ի 
«Երևան քաղաքի 2023 թվականի բյուջեն հաստատելու մասին» N 693-Ն որոշման NN  1, 
2, 3, 6 և 7 հավելվածներում կատարել փոփոխություններ՝ համաձայն սույն որոշման 
համապատասխանաբար NN 1-5 հավելվածների: 
 

11. Երևան քաղաքի ավագանու 2022 թվականի դեկտեմբերի 27-ի N693-Ն 
որոշման մեջ փոփոխություններ կատարելու մասին: 
        ՈՐՈՇՎԵՑ -  1. Երևան քաղաքի ավագանու 2022 թվականի դեկտեմբերի 27-ի 
«Երևան քաղաքի 2023 թվականի բյուջեն հաստատելու մասին» N 693-Ն որոշման NN  1, 
2, 3, 6 և 7 հավելվածներում կատարել փոփոխություններ՝ համաձայն սույն որոշման 
համապատասխանաբար NN 1-5 հավելվածների։ 
 2. Որոշման 2-րդ մասի «2,611,329.8» թիվը փոխարինել «2,622,329.8» թվով: 



12. Երևան քաղաքի ավագանու 2020 թվականի հունիսի 24-ի N253-Ն որոշման 
մեջ փոփոխություններ կատարելու մասին: 
        ՈՐՈՇՎԵՑ -  1. Երևան քաղաքի ավագանու 2020 թվականի հունիսի 24-ի  «Երևանի 
քաղաքապետին կից հասարակական կարգով գործող սոցիալական աջակցության 
տրամադրման խորհրդի կազմավորման և գործունեության կարգն ու լիազորությունները 
սահմանելու մասին» N 253-Ն որոշման հավելվածի 7-րդ կետում «15 անդամից» բառերը 
փոխարինել «17 անդամից» բառերով, իսկ «3-ը՝ ավագանու անդամներ» բառերը 
փոխարինել «5-ը՝ ավագանու անդամներ» բառերով: 

 
13. Երևան քաղաքում Յուրի Երզնկյանի անվամբ փողոց անվանակոչելու 

մասին: 
        ՈՐՈՇՎԵՑ -  1. Երևան քաղաքի Դավթաշեն վարչական շրջանի Դավթաշենի 7-րդ 
փողոցը և դրա շարունակություն համարվող հատվածը (սկսվում է Գրիգոր Աղաբաբյան 
փողոցից, հասնում՝ Դավթաշենի 7-րդ փողոցի հ.50 հասցեի հարակից տարածք) 
անվանակոչել հայ կինոռեժիսոր, սցենարիստ, նկարիչ, ՀԽՍՀ ժողովրդական արտիստ 
Յուրի Երզնկյանի անվամբ` «Յուրի Երզնկյան փողոց»: 

 
14. Երևան քաղաքում Կորյուն Հակոբյանի անվամբ փողոց անվանակոչելու 

մասին: 
        ՈՐՈՇՎԵՑ -  1. Երևան քաղաքի Շենգավիթ վարչական շրջանի Ներքին 
Շենգավիթի 7-րդ փողոցը (սկսվում է Ներքին Շենգավիթի 11-րդ փողոցից, հասնում` 
Շահամիրյանների փողոց) անվանակոչել ԽՍՀՄ ժողովրդական ճարտարապետ Կորյուն 
Հակոբյանի անվամբ՝ «Կորյուն Հակոբյան փողոց»: 

ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ –      կողմ` 32, դեմ` 2, ձեռնպահ` 3 
                                            Որոշումն ընդունվել է ձայների մեծամասնությամբ: 

 
Երևանի քաղաքապետ Տիգրան Ավինյանը տեղեկացրեց, որ այժմ քննարկման է 

ներկայացվում 2023 թվականի դեկտեմբերի 26-ի հերթական նիստի զեկուցվող 
հարցերը. 

 
 15. ԼՍԵՑԻՆ – Երևանի քաղաքապետարանի և վարչական շրջանի ղեկավարի 

աշխատակազմերի կառուցվածքը, հաստիքացուցակը, աշխատակիցների 
թվաքանակը, Երևանի քաղաքապետի, նրա տեղակալների, խորհրդականների, 
օգնականների, մամուլի քարտուղարի, քաղաքապետարանի աշխատակազմի 
աշխատակիցների, վարչական շրջանների ղեկավարների, ղեկավարների 
տեղակալների, վարչական շրջանի ղեկավարի աշխատակազմերի 
աշխատակիցների պաշտոնային դրույքաչափերը հաստատելու  և Երևան քաղաքի 
ավագանու 2018 թվականի հոկտեմբերի 29-ի N10-Ա որոշումն ուժը կորցրած 
ճանաչելու մասին: 
 Տ. Ավինյանը տեղեկացրեց, որ Երևանի քաղաքապետի կողմից նշանակած 
գլխադասային՝ ֆինանսավարկային և տնտեսական հարցերի մշտական 



հանձնաժողովի կողմից «Երևանի քաղաքապետարանի և վարչական շրջանի 
ղեկավարի աշխատակազմերի կառուցվածքը, հաստիքացուցակը, աշխատակիցների 
թվաքանակը, Երևանի քաղաքապետի, նրա տեղակալների, խորհրդականների, 
օգնականների, մամուլի քարտուղարի, քաղաքապետարանի աշխատակազմի 
աշխատակիցների, վարչական շրջանների ղեկավարների, ղեկավարների 
տեղակալների, վարչական շրջանի ղեկավարի աշխատակազմերի աշխատակիցների 
պաշտոնային դրույքաչափերը հաստատելու  և Երևան քաղաքի ավագանու 2018 
թվականի հոկտեմբերի 29-ի N10-Ա որոշումն ուժը կորցրած ճանաչելու մասին» 
նախագծի վերաբերյալ տրվել է դրական եզրակացություն: 
         ԶԵԿՈՒՑԵՑ - Երևանի քաղաքապետարանի աշխատակազմի մարդկային  
ռեսուրսների կառավարման վարչության պետի ժամանակավոր պաշտոնակատար 
Միլենա Այդինյանը: 
 ԳՐԱՆՑՈՒՄ ՀԱՐՑԵՐԻ ՀԱՄԱՐ - Հարցեր ուղղելու համար գրանցվել են 
ավագանու 9 անդամ. 

1. Հայկ Գրիգորյան–Երևանի ավագանու «Ազգային առաջընթաց» խմբակցության 
անդամ 

2. Գրիգորի Երիցյան-Երևանի ավագանու «Ազգային առաջընթաց» 
խմբակցության անդամ 

3. Սամվել Հակոբյան-Երևանի ավագանու «Մայր Հայաստան» խմբակցության 
անդամ 

4. Մեսրոպ Մանուկյան- Երևանի ավագանու «Մայր Հայաստան» խմբակցության 
քարտուղար 

5. Արամ Թորոսյան-Երևանի ավագանու «Ազգային առաջընթաց» խմբակցության 
ղեկավար 

6. Տիգրան Պետրոսյան-Երևանի ավագանու «Ազգային առաջընթաց» 
խմբակցության անդամ 

7. Իզաբելլա Աբգարյան-Երևանի ավագանու «Ազգային առաջընթաց» 
խմբակցության անդամ 

8. Իոսիֆ Կուբատյան- Երևանի ավագանու «Ազգային առաջընթաց» 
խմբակցության անդամ 

9. Քրիստինա Վարդանյան- Երևանի ավագանու «Ազգային առաջընթաց» 
խմբակցության անդամ 

Բարձրացված հարցերի վերաբերյալ պարզաբանումներ ներկայացրեցին Երևանի 
քաղաքապետ Տիգրան Ավինյանը, քաղաքապետի տեղակալ Սուրեն Գրիգորյանը և  
աշխատակազմի մարդկային ռեսուրսների կառավարման վարչության պետի 
ժամանակավոր պաշտոնակատար Միլենա Այդինյանը: 

ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ – Ելույթների համար գրանցվել են 
ավագանու 2 անդամ. 

1. Արամ Թորոսյան-Երևանի ավագանու «Ազգային առաջընթաց» խմբակցության 
ղեկավար 



2. Մանուկ Սուքիասյան- Երևանի ավագանու «Մայր Հայաստան» խմբակցության 
ղեկավար 
     ՈՐՈՇՎԵՑ – 1. Հաստատել`   
    1) Երևանի քաղաքապետարանի և վարչական շրջանի ղեկավարի 
աշխատակազմերի կառուցվածքը` համաձայն N 1 հավելվածի.  
    2) Երևանի քաղաքապետարանի և վարչական շրջանի ղեկավարի 
աշխատակազմերի հաստիքացուցակը, աշխատակիցների թվաքանակը, Երևանի 
քաղաքապետի, նրա տեղակալների, խորհրդականների, օգնականների, մամուլի 
քարտուղարի, քաղաքապետարանի աշխատակազմի աշխատակիցների, վարչական 
շրջանների ղեկավարների, ղեկավարների տեղակալների, վարչական շրջանի 
ղեկավարի աշխատակազմերի աշխատակիցների  պաշտոնային դրույքաչափերը` 
համաձայն N2 հավելվածի: 
 2. Ուժը կորցրած ճանաչել Երևան քաղաքի ավագանու 2018 թվականի 
հոկտեմբերի 29-ի «Երևանի քաղաքապետարանի և վարչական շրջանի ղեկավարի 
աշխատակազմերի կառուցվածքը,  հաստիքացուցակը, աշխատակիցների թվաքանակը, 
Երևանի քաղաքապետի, նրա  տեղակալների, խորհրդականների, օգնականների, 
մամուլի քարտուղարի, քաղաքապետարանի աշխատակազմի աշխատակիցների, 
վարչական շրջանների ղեկավարների, ղեկավարների տեղակալների, վարչական 
շրջանի ղեկավարի աշխատակազմերի աշխատակիցների պաշտոնային 
դրույքաչափերը հաստատելու և Երևան քաղաքի ավագանու 2017 թվականի հունիսի 16-
ի N16-Ա որոշման մեջ փոփոխություններ կատարելու  մասին» N 10-Ա որոշումը: 
    3. Սույն որոշումը՝ Երևանի քաղաքապետարանի աշխատակազմի համայնքային 
ծառայության պաշտոնների անվանացանկում համապատասխան փոփոխություններ և 
լրացումներ կատարելու մասով ուժի մեջ է մտնում Հայաստանի Հանրապետության 
տարածքային կառավարման և ենթակառուցվածքների նախարարի՝ սույն որոշումից 
բխող իրավական ակտն ուժի մեջ մտնելու պահից: 

ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 31, դեմ` 1, ձեռնպահ` 1 
                                            Որոշումն  ընդունվել է ձայների մեծամասնությամբ: 

 
 16. ԼՍԵՑԻՆ – Երևան համայնքում տեղական տուրքերի 2024 թվականի 

դրույքաչափերը սահմանելու մասին: 
 Տ. Ավինյանը տեղեկացրեց, որ Երևանի քաղաքապետի կողմից նշանակած 
գլխադասային՝ ֆինանսավարկային և տնտեսական հարցերի մշտական 
հանձնաժողովի կողմից «Երևան համայնքում տեղական տուրքերի 2024 թվականի 
դրույքաչափերը սահմանելու մասին» նախագծի վերաբերյալ տրվել է դրական 
եզրակացություն: 
         ԶԵԿՈՒՑԵՑ - Երևանի քաղաքապետարանի աշխատակազմի եկամուտների 
հաշվառման և գանձման վարչության պետի ժամանակավոր պաշտոնակատար Արման 
Ջհանգիրյանը: 
 ԳՐԱՆՑՈՒՄ ՀԱՐՑԵՐԻ ՀԱՄԱՐ - Հարցեր ուղղելու համար գրանցվել են 
ավագանու 2 անդամ. 



1. Մեսրոպ Մանուկյան- Երևանի ավագանու «Մայր Հայաստան» խմբակցության 
քարտուղար 

2. Հայկ Գրիգորյան-Երևանի ավագանու «Ազգային առաջընթաց» 
խմբակցության անդամ 

Բարձրացված հարցերի վերաբերյալ պարզաբանումներ ներկայացրեցին Երևանի 
քաղաքապետ Տիգրան Ավինյանը և քաղաքապետարանի աշխատակազմի 
եկամուտների հաշվառման և գանձման վարչության պետի ժամանակավոր 
պաշտոնակատար Արման Ջհանգիրյանը: 

ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ – Ելույթի համար գրանցվել է ավագանու 1 
անդամ. 

1. Մեսրոպ Մանուկյան- Երևանի ավագանու «Մայր Հայաստան» խմբակցության 
քարտուղար 

«Երևան համայնքում տեղական տուրքերի 2024 թվականի դրույքաչափերը 
սահմանելու մասին» ավագանու որոշման նախագծի վերաբերյալ պարզաբանումներ 
ներկյացրեց Երևանի քաղաքապետ Տիգրան Ավինյանը: 

ՈՐՈՇՎԵՑ – 1. Սահմանել Երևան համայնքում (այսուհետ՝ Երևան) տեղական 
տուրքերի 2024 թվականի դրույքաչափերը` համաձայն հավելվածի: 

2. Սահմանել, որ. 
1) տեղական տուրք վճարողների գրանցամատյանները վարվում են էլեկտրոնային 

ձևով (համակարգչային ծրագրի կամ ինտերնետային կայքի տեսքով), իսկ դրանց 
բացակայության դեպքում՝ փաստաթղթային. 

2) Երևանի կողմից մատուցվող ծառայությունների (թույլտվությունների 
տրամադրման) համար տեղական տուրքը գանձվում է նախքան սույն որոշմամբ 
սահմանված գործողությունների կատարումը (վավերացումը) և (կամ) 
թույլտվությունների տրամադրումը կամ համայնքային ծառայությունների մատուցումը. 

3) սույն որոշմամբ սահմանված թույլտվությունների տրամադրումը կամ 
գործողությունների կատարումը կարող է մերժվել Հայաստանի Հանրապետության 
օրենսդրությամբ սահմանված դրանց տրամադրման համար նախատեսված 
փաստաթղթերը չներկայացնելու և (կամ) տեղական տուրքի գումարը չվճարելու, ինչպես 
նաև ՀՀ օրենսդրությամբ սահմանված այլ դեպքերում. 

3. Անկախ սույն որոշման հավելվածի 1-ին, 2-րդ, 3-րդ և 4-րդ կետերով 
սահմանված գործակիցների կիրառությունից՝ շինարարության թույլտվության 
ժամկետները շինարարության թույլտվությամբ սահմանված՝ շինարարության ժամկետի 
մինչև 20 տոկոսի չափով, բայց ոչ ավելի, քան մեկ տարի ժամկետով առաջին անգամ 
երկարաձգելու դեպքում սույն որոշման հավելվածի 2-րդ կետով սահմանված տեղական 
տուրքի դրույքաչափը հաշվարկվում է 0․5 գործակցի կիրառմամբ։ Շինարարության 
թույլտվության ժամկետների հաջորդ երկարաձգումների դեպքում (անկախ 
երկարաձգվող ժամկետների տևողությունից) շինարարության թույլտվության 
երկարաձգման համար տեղական տուրքը հաշվարկվում է սույն որոշման հավելվածի 2-
րդ կետով սահմանված դրույքաչափերով։ 

4. Երևանի քաղաքապետին՝ ապահովել տեղական տուրքերի դրույքաչափերի, 
վճարման կարգի և ժամկետների, ամսվա ընթացքում տեղական տուրքերի 
յուրաքանչյուր տեսակի մասով փաստացի ստացված եկամուտների, ինչպես նաև 
Երևանի ավագանու սահմանած արտոնություններ ստացած անձանց և 



համապատասխան գումարների վերաբերյալ իրազեկումն Երևանի պաշտոնական 
համացանցային www.yerevan.am կայքում:  

5. Սույն որոշումն ուժի մեջ է մտնում 2024 թվականի հունվարի 1-ից: 
ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 32, դեմ` 18, ձեռնպահ` 0 
                                            Որոշումն  ընդունվել է ձայների մեծամասնությամբ: 

 
 17. ԼՍԵՑԻՆ – Երևան համայնքում տեղական վճարների 2024 թվականի 

դրույքաչափերը սահմանելու մասին: 
 Տ. Ավինյանը տեղեկացրեց, որ Երևանի քաղաքապետի կողմից նշանակած 
գլխադասային՝ ֆինանսավարկային և տնտեսական հարցերի մշտական 
հանձնաժողովի կողմից «Երևան համայնքում տեղական վճարների 2024 թվականի 
դրույքաչափերը սահմանելու մասին» նախագծի վերաբերյալ տրվել է դրական 
եզրակացություն: 
         ԶԵԿՈՒՑԵՑ - Երևանի քաղաքապետարանի աշխատակազմի եկամուտների 
հաշվառման և գանձման վարչության պետի ժամանակավոր պաշտոնակատար Արման 
Ջհանգիրյանը: 
 ԳՐԱՆՑՈՒՄ ՀԱՐՑԵՐԻ ՀԱՄԱՐ - Հարցեր ուղղելու համար գրանցվել են 
ավագանու 9 անդամ. 

1. Իզաբելլա Աբգարյան – Երևան քաղաքի ավագանու «Ազգային առաջընթաց» 
խմբակցության անդամ 

2. Արամ Թորոսյան-Երևանի ավագանու «Ազգային առաջընթաց» խմբակցության 
ղեկավար 

3. Գրիգորի Երիցյան- Երևան քաղաքի ավագանու «Ազգային առաջընթաց» 
խմբակցության անդամ 

4. Տիգրան Պետրոսյան- Երևան քաղաքի ավագանու «Ազգային առաջընթաց» 
խմբակցության անդամ 

5. Մեսրոպ Մանուկյան-Երևան քաղաքի ավագանու «Մայր Հայաստան» 
խմբակցության քարտուղար 

6. Գևորգ Ստեփանյան-Երևան քաղաքի ավագանու «Մայր Հայաստան» 
խմբակցության անդամ 

7. Մանուկ Սուքիասյան-Երևան քաղաքի ավագանու «Մայր Հայաստան» 
խմբակցության ղեկավար 

8. Իոսիֆ Կուբատյան-Երևան քաղաքի ավագանու «Ազգային առաջընթաց» 
խմբակցության անդամ 

9. Հայկ Գրիգորյան-Երևան քաղաքի ավագանու «Ազգային առաջընթաց» 
խմբակցության անդամ 

Բարձրացված հարցերի վերաբերյալ պարզաբանումներ ներկայացրեցին Երևանի 
քաղաքապետ Տիգրան Ավինյանը և քաղաքապետարանի աշխատակազմի 
եկամուտների հաշվառման և գանձման վարչության պետի ժամանակավոր 
պաշտոնակատար Արման Ջհանգիրյանը: 

http://www.yerevan.am/


Արտահերթ ելույթով հանդես եկավ Երևան քաղաքի ավագանու 
«Հանրապետություն» խմբակցության ղեկավար Անի Խաչատրյանը: 

ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ – Ելույթների համար գրանցվել են 
ավագանու 17 անդամ. 

1. Արթուր Իսպիրյան-Երևան քաղաքի ավագանու «Քաղաքացիական 
պայմանագիր» խմբակցության անդամ 

2. Գրիգորի Երիցյան-Երևան քաղաքի ավագանու «Ազգային առաջընթաց» 
խմբակցության անդամ 

3. Արման Բաբաջանյան-Երևան քաղաքի ավագանու «Քաղաքացիական 
պայմանագիր» խմբակցության անդամ 

4. Արամ Թորոսյան-Երևան քաղաքի ավագանու «Ազգային առաջընթաց» 
խմբակցության ղեկավար 

5. Անի Խաչատրյան-Երևան քաղաքի ավագանու «Հանրապետություն» 
խմբակցության ղեկավար 

Ընդմիջում. 
Նիստը վերսկսվեց ժամը 14.00-ին: 
6. Լուսինե Գևորգյան-Երևան քաղաքի ավագանու «Քաղաքացիական 

պայմանագիր» խմբակցության անդամ 
7. Սամվել Հակոբյան-Երևան քաղաքի ավագանու «Մայր Հայաստան» 

խմբակցության անդամ 
8. Պեդրո Զարոկյան-Երևան քաղաքի ավագանու «Ազգային առաջընթաց» 

խմբակցության անդամ 
9. Արշակ Սարգսյան-Երևան քաղաքի ավագանու «Մայր Հայաստան» 

խմբակցության անդամ 
10. Մեսրոպ Մանուկյան-Երևան քաղաքի ավագանու «Մայր Հայաստան» 

խմբակցության քարտուղար 
11. Նարինե Հայրապետյան-Երևան քաղաքի ավագանու «Մայր Հայաստան» 

խմբակցության անդամ 
12. Սեդա Տեր-Մինասյան-Երևան քաղաքի ավագանու «Ազգային առաջընթաց» 

խմբակցության անդամ 
13. Քրիստինա Վարդանյան-Երևան քաղաքի ավագանու «Ազգային 

առաջընթաց» խմբակցության անդամ 
14. Արմեն Քոչարյան-Երևան քաղաքի ավագանու «Մայր Հայաստան» 

խմբակցության անդամ 
15. Մանուկ Սուքիասյան-Երևան քաղաքի ավագանու «Մայր Հայաստան» 

խմբակցության ղեկավար 
16. Միքայել Խաչատրյան-Երևան քաղաքի ավագանու «Քաղաքացիական 

պայմանագիր» խմբակցության անդամ 
17. Վահան Ավագյան-Երևան քաղաքի ավագանու «Հանրային ձայն» 

խմբակցության ղեկավար 



           Ելույթներով հանդես եկան Երևանի քաղաքապետ Տիգրան Ավինյանը և 
քաղաքապետի տեղակալ Սուրեն Գրիգորյանը: 

   Արտահերթ ելույթներով հանդես եկան Երևան քաղաքի ավագանու «Ազգային 
առաջընթաց» խմբակցության ղեկավար Արամ Թորոսյանը, «Մայր Հայաստան» 
խմբակցության ղեկավար Մանուկ Սուքիասյանը, «Հանրապետություն» խմբակցության 
ղեկավար Անի Խաչատրյանը և «Քաղաքացիական պայմանագիր» խմբակցության 
ղեկավար Արմեն Գալջյանը: 

Ընդմիջում 15 րոպե: 
Նիստը վերսկսվեց ժամը 15.53-ին: 
ՈՐՈՇՎԵՑ – 1. Սահմանել Երևան համայնքում (այսուհետ` Երևան) տեղական 

վճարների 2024 թվականի դրույքաչափերը` համաձայն հավելվածի: 
2. Սահմանել, որ. 
1) սույն որոշմամբ հաստատված հավելվածի 1-ին, 2-րդ և 3-րդ կետերի նկատմամբ 

ենթակա է կիրառման Հայաստանի Հանրապետության կառավարության 2020 
թվականի հունիսի 4-ի N 1023-Ն որոշմամբ Երևանի համար սահմանված 1-ից մինչև 12 
տարածագնահատման գոտիականությունը, կիրառելով 1.9 բազային (առավելագույն) 
գործակիցը, ընդ որում` տարածագնահատման 2-րդ գոտուց սկսած` յուրաքանչյուր 
հաջորդ գոտու նկատմամբ կիրառվում է լրացուցիչ նվազեցնող` 0.15 գործակից. 

2) տեղական վճար վճարողների գրանցամատյանները վարվում են էլեկտրոնային 
ձևով (համակարգչային ծրագրի կամ ինտերնետային կայքի տեսքով), իսկ դրանց 
բացակայության դեպքում՝ փաստաթղթային. 

3) Երևանի կողմից մատուցվող ծառայությունների համար տեղական վճարը 
գանձվում է ծառայության մատուցումից առաջ, ընդ որում՝ սույն որոշմամբ հաստատված 
հավելվածի 25-րդ և 26-րդ կետերում նշված ծառայությունների մատուցման դիմաց 
տեղական վճարը գանձվում է մինչև յուրաքանչյուր ամսվա 6-ը, բացառությամբ սույն 
որոշմամբ հաստատված հավելվածի 22-րդ, 24-րդ և 30-րդ կետերում նշվածների, որոնց 
դեպքում տեղական վճարը գանձվում է ծառայությունը մատուցելուց հետո. 

4) սույն որոշմամբ սահմանված հավելվածի 26-րդ կետում նշված 
ծառայությունների դիմաց վճարման ենթակա տեղական վճարի ամսական դրույքաչափը 
վճարվում է 2024 թվականի 10 ամսվա ընթացքում մատուցած ծառայությունների դիմաց 
(2024 թվականի հունվարի 1-ից մինչև 2024 թվականի հուլիսի 1-ը և 2024 թվականի 
սեպտեմբերի 1-ից մինչև 2024 թվականի դեկտեմբերի 31-ը ուսուցման համար). 

5) սույն որոշմամբ սահմանված ծառայությունների մատուցումը կարող է մերժվել 
Հայաստանի Հանրապետության օրենսդրությամբ սահմանված դրանց տրամադրման 
համար նախատեսված փաստաթղթերը չներկայացնելու և (կամ) տեղական վճարի 
գումարը չվճարելու դեպքում. 

6) ճարտարապետաշինարարական նախագծի համաձայնեցման վճարի 
վճարումն իրականացվում է Հայաստանի Հանրապետության օրենսդրությամբ 
սահմանված կարգով հաստատված ճարտարապետաշինարարական նախագծին 
համապատասխան՝ շինարարության թույլտվությամբ սահմանված ժամկետի 



ընթացքում՝ ամսական պարբերականությամբ՝ տեղական վճարի ընդհանուր գումարը 
համամասնորեն բաժանելով ըստ հաշվարկվող ամիսների: 

3. Երևանի քաղաքապետին՝ ապահովել տեղական վճարների դրույքաչափերի, 
վճարման կարգի և ժամկետների, ամսվա ընթացքում տեղական վճարների 
յուրաքանչյուր տեսակի մասով փաստացի ստացված եկամուտների, ինչպես նաև 
Երևանի ավագանու սահմանած արտոնություններ ստացած անձանց և 
համապատասխան գումարների վերաբերյալ իրազեկումն Երևանի պաշտոնական 
համացանցային www.yerevan.am կայքում: 

4. Սույն որոշումն ուժի մեջ է մտնում 2024 թվականի հունվարի 1-ից: 
ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 32, դեմ` 3, ձեռնպահ` 0 

                                            Որոշումն  ընդունվել է ձայների մեծամասնությամբ: 
 

 18. ԼՍԵՑԻՆ–Երևան համայնքում տեղական տուրքերի գծով արտոնություններ 
սահմանելու մասին: 
 Տ.Ավինյանը տեղեկացրեց, որ Երևանի քաղաքապետի կողմից նշանակած 
գլխադասային՝ ֆինանսավարկային և տնտեսական հարցերի մշտական 
հանձնաժողովի կողմից «Երևան համայնքում տեղական տուրքերի գծով 
արտոնություններ սահմանելու մասին» նախագծի վերաբերյալ տրվել է դրական 
եզրակացություն: 
         ԶԵԿՈՒՑԵՑ - Երևանի քաղաքապետարանի աշխատակազմի եկամուտների 
հաշվառման և գանձման վարչության պետի ժամանակավոր պաշտոնակատար Արման 
Ջհանգիրյանը: 
 ԳՐԱՆՑՈՒՄ ՀԱՐՑԵՐԻ ՀԱՄԱՐ - Հարցեր ուղղելու համար ավագանու 
անդամներ չեն գրանցվել: 

ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ – Ելույթների համար ավագանու անդամներ 
չեն գրանցվել: 
          ՈՐՈՇՎԵՑ – 1. Երևանի վարչական տարածքում ավագանու որոշմամբ 
սահմանված տնային կենդանիներ պահելու թույլտվության համար 2024 թվականի 
համար սահմանված տեղական տուրքի դրույքաչափի նկատմամբ կիրառվում է 
արտոնություն՝ տեղական տուրքի նկատմամբ զրոյական դրույքաչափի կիրառմամբ: 

2. 2023 թվականի հուլիսի 7-ից մինչև 2023 թվականի դեկտեմբերի 31-ը ներառյալ 
Երևան քաղաքի ավագանու 2022 թվականի դեկտեմբերի 27-ի N 687-Ն որոշմամբ 
սահմանված նախագծման թույլտվություն (ճարտարապետահատակագծային 
առաջադրանք) կազմելու համար նախատեսված տեղական վճարը վճարված լինելու 
դեպքում oրենuդրությամբ uահմանված կարգով հաuտատված 
ճարտարապետաշինարարական նախագծին համապատաuխան շինարարության 
թույլտվության տրամադրման համար սահմանված տեղական տուրքի վճարման 
ենթակա գումարը նվազեցվում է նախագծման թույլտվություն 
(ճարտարապետահատակագծային առաջադրանք) կազմելու համար սահմանված 
տեղական վճարի գումարի վճարված չափին համամասնորեն: 

http://www.yerevan.am/


3. Հայաստանի Հանրապետության օրենսդրությամբ սահմանված կարգով 
հաստատված նախագծային փաստաթղթերում փոփոխություններ կատարելու դեպքում 
օրենսդրությամբ սահմանված կարգով նոր շինարարության թույլտվություն 
տրամադրելիս շինարարության թույլտվության՝ 2024 թվականի համար սահմանված 
տեղական տուրքի նկատմամբ կիրառվում է արտոնություն՝ տեղական տուրքի 
նկատմամբ զրոյական դրույքաչափի կիրառմամբ, բացառությամբ սույն որոշման 4-րդ 
կետով նախատեսված դեպքերի: 

4. Հայաստանի Հանրապետության օրենսդրությամբ սահմանված կարգով 
հաստատված նախագծային փաստաթղթերում մակերեսի ավելացում նախատեսող 
փոփոխություններ կատարելու դեպքում, որոնց արդյունքում նոր շինարարության 
թույլտվություն տրամադրելիս՝ 2024 թվականի համար սահմանված տեղական տուրքի 
վճարման ենթակա գումարը գերազանցում է մինչև տվյալ փոփոխություն կատարելը 
վճարված տեղական տուրքի դրույքաչափը՝ նոր շինարարության թույլտվություն 
տրամադրելիս՝ 2024 թվականի համար սահմանված տեղական տուրքի նկատմամբ 
կիրառվում է տեղական տուրքի դրույքաչափի նվազեցման արտոնություն՝ ընդհանուր 
մակերեսի համար հաշվարկված տեղական տուրքի չափի 80 տոկոսի չափով: 

5.Սույն որոշումն ուժի մեջ է մտնում 2024 թվականի հունվարի 1-ից: 
ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 34, դեմ` 1, ձեռնպահ` 3 

                                            Որոշումն  ընդունվել է ձայների մեծամասնությամբ: 
 

 19. ԼՍԵՑԻՆ– Երևան համայնքում տեղական վճարների գծով արտոնություններ 
սահմանելու մասին: 
 Տ. Ավինյանը տեղեկացրեց, որ Երևանի քաղաքապետի կողմից նշանակած 
գլխադասային՝ ֆինանսավարկային և տնտեսական հարցերի մշտական 
հանձնաժողովի կողմից «Երևան համայնքում տեղական վճարների գծով 
արտոնություններ սահմանելու մասին» նախագծի վերաբերյալ տրվել է դրական 
եզրակացություն: 
         ԶԵԿՈՒՑԵՑ - Երևանի քաղաքապետարանի աշխատակազմի եկամուտների 
հաշվառման և գանձման վարչության պետի ժամանակավոր պաշտոնակատար Արման 
Ջհանգիրյանը: 
 ԳՐԱՆՑՈՒՄ ՀԱՐՑԵՐԻ ՀԱՄԱՐ - Հարցեր ուղղելու համար ավագանու 
անդամներ չեն գրանցվել: 

ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ – Ելույթների համար ավագանու անդամներ 
չեն գրանցվել: 

 ՈՐՈՇՎԵՑ – 1. Սահմանել, որ.  
1) Երևանի ենթակայության մանկապարտեզների ծառայություններից 

օգտվողների համար 2024 թվականի համար սահմանված տեղական վճարի 
դրույքաչափի նկատմամբ կիրառվում են արտոնություններ՝ տեղական վճարի 
նկատմամբ զրոյական դրույքաչափի կիրառմամբ, եթե՝ 



      ա. երեխայի ծնողները, կամ ծնողներից մեկը կամ նրա օրինական 
ներկայացուցիչները կամ օրինական ներկայացուցիչներից մեկը մշտապես կամ 
փաստացի հաշվառված են Երևան քաղաքում.   

բ. երեխայի ծնողները, կամ ծնողներից մեկը կամ նրա օրինական 
ներկայացուցիչները կամ օրինական ներկայացուցիչներից մեկը ազատամարտիկ են. 

գ. երեխան զոհված զինծառայողի կամ զոհված ազատամարտիկի ընտանիքի 
զավակ կամ եղբայր կամ քույր է. 

դ. երեխայի ծնողները, կամ ծնողներից մեկը կամ նրա օրինական 
ներկայացուցիչները կամ օրինական ներկայացուցիչներից մեկը Հայաստանի 
Հանրապետության զինված ուժերում զինվորական ծառայություն անցնող զինծառայող 
է. 

ե. միակողմանի կամ երկկողմանի ծնողազուրկ երեխա է. 
զ. երեխայի ծնողները, կամ ծնողներից մեկը կամ նրա օրինական 

ներկայացուցիչները կամ օրինական ներկայացուցիչներից մեկը 1-ին կամ 2-րդ կարգի 
հաշմանդամություն ունեցող անձ է, կամ ֆունկցիոնալության ծանր կամ խորը 
աստիճանի սահմանափակումով է. 

է. հաշմանդամություն ունեցող երեխա է, կամ Հայաստանի Հանրապետության 
տարածքային մանկավարժահոգեբանական աջակցության կենտրոնի կողմից տրված 
եզրակացությամբ կրթության և զարգացման առանձնահատուկ պայմանների կարիք 
ունեցող երեխա է. 

ը. երեխայի ծնողներից մեկը կամ նրա օրինական ներկայացուցիչները կամ 
օրինական ներկայացուցիչներից մեկը ներքին տեղահանված անձ է. 

թ. երեխայի ծնողներից մեկը կամ նրա օրինական ներկայացուցիչները կամ 
օրինական ներկայացուցիչներից մեկը ունի փախստականի կարգավիճակ. 

ժ. երեխայի ծնողներից մեկը կամ նրա օրինական ներկայացուցիչները կամ 
օրինական ներկայացուցիչներից մեկը ունի ՀՀ-ում ապաստան հայցողի կարգավիճակ. 

ժա. Արցախի Հանրապետության տարածքներից տեղահանված և Երևան 
տեղափոխված ընտանիքի երեխա է. 

2) սույն որոշման 1-ին կետի 1-ին ենթակետում չներառված Երևանի 
ենթակայության մանկապարտեզների ծառայություններից օգտվողների համար 2024 
թվականի համար սահմանված տեղական վճարի դրույքաչափի նկատմամբ կիրառվում 
են դրույքաչափի նվազեցման արտոնություններ, այն սահմանելով՝ 12000 /տասներկու 
հազար/ դրամ. 

3) 2024 թվականի համար, Երևանի ենթակայության արտադպրոցական 
դաստիարակության հաստատությունների (երաժշտական, կերպարվեստի, արվեստի 
դպրոցներ) ուսումնական պլանով նախատեսված ծառայություններից սույն որոշման 1-
ին կետի 1-ին ենթակետի «գ» պարբերությունում նշված անձանց, ինչպես նաև «Երևան» 
պատանեկան սիմֆոնիկ նվագախմբի մասնակիցների համար կիրառվում է զրոյական 
դրույքաչափ, իսկ սույն որոշման 1-ին կետի 1-ին ենթակետի մնացած 



պարբերություններով սահմանված օգտվողների համար կիրառվում են դրույքաչափի 
նվազեցման հետևյալ արտոնությունները. 

ա.  խորացված մասնագիտական երգեցողության ուսուցման համար՝ ամսական 
8000 /ութ հազար/ դրամ. 

բ. գործիքային (դաշնամուր, լարային նվագարաններ, փողային և ազգային 
նվագարաններ, հարվածային գործիքներ, ակորդեոն, տավիղ, կիթառ, դհոլ) 
բաժիններում ուսուցման համար՝ ամսական 8000 /ութ հազար/ դրամ. 

գ. երգեցողության ուսուցման համար՝ ամսական 8000 /ութ հազար/ դրամ. 
դ. պարարվեստի ուսուցման համար՝ ամսական 8000 /ութ հազար/ դրամ. 
ե. կերպարվեստի ուսուցման համար՝ ամսական 8000 /ութ հազար/ դրամ. 
զ. թատերարվեստի ուսուցում՝ ամսական 8000 /ութ հազար/ դրամ. 

 է. սույն որոշման 1-ին կետի 1-ին ենթակետի «զ» պարբերությամբ նշված անձինք, 
4 և ավել երեխաներ ունեցող ընտանիքները, ինչպես նաև սույն ենթակետի «բ» և «գ» 
պարբերություններում նշված ծառայություններից որևէ մեկով օգտվողները՝ նույն 
ենթակետի «բ» և «գ» պարբերություններում նշված մեկ այլ ծառայությունից օգտվելու 
համար ամսական վճարում են 4000 /չորս հազար/ դրամ. 

4) Երևանի ենթակայության արտադպրոցական դաստիարակության 
հաստատությունների (երաժշտական, կերպարվեստի, արվեստի դպրոցներ) 
ուսումնական պլանով նախատեսված ծառայություններից օգտվողների կողմից մինչև 
2018 թվականի հունվարի 1-ը դպրոցներին վճարվող գումարների և 2024 թվականի 
համար սահմանված տեղական վճարի դրույքաչափերի տարբերությունների 
արդյունքում վճարման խնդիրներ ունեցող մինչև 100 երեխայի հաշվարկով 2024 
թվականի համար սահմանված տեղական վճարի դրույքաչափերի նկատմամբ 
կիրառվում է զրոյական դրույքաչափ՝ ծառայություններից օգտվողների օրինական 
ներկայացուցիչների դիմումի հիման վրա, Երևանի քաղաքապետի որոշմամբ 
սահմանված կարգով. 
            5) Երևանի ենթակայության արտադպրոցական դաստիարակության 
հաստատությունների (երաժշտական, կերպարվեստի, արվեստի դպրոցներ)  
ուսումնական պլանով նախատեսված ծառայություններից օգտվողների կողմից մինչև 
2018 թվականի հունվարի 1-ը դպրոցներին վճարվող գումարների և 2024 թվականի 
համար սահմանված տեղական վճարի դրույքաչափերի տարբերությունների 
արդյունքում վճարման խնդիրներ կամ բարձր առաջադիմություն ունեցող մինչև 100 
երեխայի հաշվարկով 2024 թվականի համար սահմանված տեղական վճարի 
դրույքաչափերի նկատմամբ կիրառվում են նվազեցման արտոնություններ` դրանք 
սահմանելով 4000 /չորս հազար/ դրամ, ծառայություններից օգտվողների օրինական 
ներկայացուցիչների դիմումի հիման վրա, Երևանի քաղաքապետի որոշմամբ 
սահմանված կարգով. 

6) Երևանի ենթակայության թանգարանների մուտքի համար 2024 թվականի 
համար սահմանված տեղական վճարի դրույքաչափի նկատմամբ կիրառվում են 



դրույքաչափի նվազեցման կամ զրոյական դրույքաչափի արտոնություններ, դրանք 
սահմանելով. 

հ/հ 
Երևանի 

ենթակայության 
ՀՈԱԿ-ներ 

Մուտքի տոմսի արժեքի տեղական վճարի չափը 

դպրոցական ուսանող մեծահասակ 

Նախադպր. տարիքի երեխաների, 
ժամկետային զին., ՀՊ 
մասնակիցներ, կենսաթոշակառուներ, 
1-ին խմբի հաշմանդամություն ունեցող 
անձինք (ուղեկցողի հետ), 2-րդ և 3-րդ 
խմբի հաշմանդամություն ունեցող 
անձինք (առանց 
ուղեկցողի),հաշմանդամություն 
ունեցող երեխաներ, Թանգարանների 
միջազգային խորհրդի (ԻԿՕՄ) և 
Հուշարձանների և տեսարժան 
վայրերի պահպանման միջազգային 
խորհրդի (ԻԿՕՄՕՍ) անդամներ 

1. 
Երևան քաղաքի 
պատմության 
թանգարան 

500 /հինգ 
հարյուր/ 

դրամ 

1000 /մեկ 
հազար/ 
դրամ 

- 0 /զրո/ դրամ 

2. 
«Էրեբունի» 
պատմահնագիտական 
արգելոց-թանգարան 

500 /հինգ 
հարյուր/ 

դրամ 

1000 /մեկ 
հազար/ 
դրամ 

- 0 /զրո/ դրամ 

3. Շենգավիթ հնավայր և 
թանգարան 

300 /երեք 
հարյուր/ 

դրամ 

700 /յոթ 
հարյուր/ 

դրամ 

1000 /մեկ 
հազար/ 
դրամ 

0 /զրո/ դրամ 

4. Կարմիր բլուր 
հնավայր 

300 /երեք 
հարյուր/ 

դրամ 

700 /յոթ 
հարյուր/ 

դրամ 

1000 /մեկ 
հազար/ 
դրամ 

0 /զրո/ դրամ 

5. Ժամանակակից 
արվեստի թանգարան 

500 /հինգ 
հարյուր/ 

դրամ 

1000 /մեկ 
հազար/ 
դրամ 

- 0 /զրո/ դրամ 

6. 
Կարեն Դեմիրճյանի 
թանգարան 

0 /զրո/ 
դրամ 

0 /զրո/ 
դրամ 

0 /զրո/ 
դրամ 0 /զրո/ դրամ 

7. 
Ֆրիտյոֆ Նանսենի 
թանգարան 

0 /զրո/ 
դրամ 

0 /զրո/ 
դրամ 

0 /զրո/ 
դրամ 0 /զրո/ դրամ 

 
7) Երևանի ենթակայության թանգարանների մուտքի համար 2024 թվականի 

համար սահմանված տեղական վճարի դրույքաչափի նկատմամբ կիրառվում են 
զրոյական դրույքաչափի արտոնություններ յուրաքանչյուր ամսվա վերջին շաբաթ օրվա 
համար, 

8) Երևանի ենթակայության թանգարանների մուտքի համար 2024 թվականի 
համար սահմանված տեղական վճարի դրույքաչափի նկատմամբ կիրառվում են 
դրույքաչափի արտոնություններ` մուտքի մեծաքանակ տոմսերի ձեռք բերման դեպքում` 
կնքելով համապատասխան պայմանագրեր. 

ա. 100-ից 500 տոմս ձեռք բերելու դեպքում` 5 տոկոս, 
բ. 500-ից 800 տոմս ձեռք բերելու դեպքում` 10 տոկոս, 
գ. 800 և ավելի տոմս ձեռք բերելու դեպքում` 15 տոկոս, 



9) ավտոտրանսպորտային միջոցի սեփականատեր կամ այլ օրինական 
տիրապետող հանդիսացող և այն ղեկավարող տեղաշարժվելու դժվարություն ունեցող 
հաշմանդամություն ունեցող անձի կամ այդպիսի հաշմանդամություն ունեցող անձին 
կամ հաշմանդամություն ունեցող երեխա (այսուհետ` հաշմանդամություն ունեցող անձ) 
փոխադրող տրանսպորտային միջոց ղեկավարող անձանց համար 2024 թվականի 
համար սահմանված տեղական վճարի դրույքաչափերի նկատմամբ կիրառվում է 
արտոնություն` ազատելով հաշվարկված ավտոկայանատեղի տեղական վճարի 
վճարումից. 

10) որպես վառելիք բացառապես էլեկտրաէներգիա օգտագործող և բացառապես 
էլեկտրական շարժիչով աշխատող ավտոտրանսպորտային միջոցի (էլեկտրամոբիլ) 
սեփականատեր կամ այլ օրինական տիրապետող հանդիսացող և այն ղեկավարող 
անձանց համար 2024 թվականի՝ մեկ տարվա համար (մինչև 2024 թվականի 
դեկտեմբերի 31-ը ներառյալ) սահմանված տեղական վճարի դրույքաչափի նկատմամբ 
կիրառվում է արտոնություն՝ ազատելով հաշվարկված ավտոկայանատեղի տեղական 
վճարի վճարումից: 

2. Սույն որոշմամբ նախատեսված արտոնությունների կիրառման համար հիմք են 
հանդիսանում հետևյալ փաստաթղթերը. 

1) Սույն որոշման 1-ին կետի 1-ին ենթակետում նախատեսված արտոնությունների 
կիրառման համար հիմք է հանդիսանում Երևանի քաղաքապետին ուղղված դիմումը՝ 
տեղական վճարի արտոնություն ստանալու վերաբերյալ, որին կցվում են 
ծառայությունից օգտվողի օրինական ներկայացուցչի անձնագրի պատճենը, 
ծառայությունից օգտվողի ծննդյան կամ անձնագրի, ինչպես նաև սույն որոշման 1-ին 
կետի 1-ին ենթակետում սահմանված խմբերի ներկայացուցիչ լինելու փաստը 
հավաստող փաստաթղթերի պատճենները. 

2) Սույն որոշման 1-ին կետի 3-րդ ենթակետում նախատեսված արտոնությունների 
կիրառման համար հիմք է հանդիսանում Երևանի քաղաքապետին ուղղված դիմումը՝ 
տեղական վճարի արտոնություն ստանալու վերաբերյալ, որին կցվում են 
ծառայությունից օգտվողի օրինական ներկայացուցչի անձնագրի պատճենը, 
ծառայությունից օգտվողի անձնագրի կամ ծննդյան վկայականի պատճենը, Երևանի 
ենթակայության երաժշտական և արվեստի դպրոցների (արտադպրոցական 
դաստիարակության հաստատությունների) տնօրենների կողմից տրված տեղեկանքը՝ 
արտադպրոցական դաստիարակության հաստատությունում տվյալ երեխայի 
ուսուցանելու մասին, ինչպես նաև սույն որոշման 1-ին կետի 1-ին ենթակետում 
սահմանված խմբերի ներկայացուցիչ լինելու փաստը հավաստող փաստաթղթերի 
պատճենները. 

3) Սույն որոշման 1-ին կետի 9-րդ ենթակետում նշված դեպքում՝ սույն որոշման 1-
ին կետի 9-րդ ենթակետում նշված անձանց կողմից Երևանի քաղաքապետին ուղղված 
դիմումը, որին կցվում են հաշմանդամություն ունեցող անձի կարգավիճակը հավաստող, 
այդ թվում` բժշկասոցիալական փորձաքննության ոլորտում իրավասու պետական 
մարմնի որոշման, ավտոտրանսպորտային միջոցի տեխնիկական անձնագրի, 



վարորդական իրավունքի և օրենքով նախատեսված այլ անհրաժեշտ փաստաթղթերի 
պատճեները:  
 3. Սույն որոշումն ուժի մեջ է մտնում 2024 թվականի հունվարի 1-ից: 

ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 36, դեմ` 0, ձեռնպահ` 3 
                                            Որոշումն  ընդունվել է ձայների մեծամասնությամբ: 

 
 20. ԼՍԵՑԻՆ–Երևանի զարգացման 2024-2028 թվականների հնգամյա ծրագրի 

հաստատման մասին: 
 Տ. Ավինյանը տեղեկացրեց, որ Երևանի քաղաքապետի կողմից նշանակած 
գլխադասային՝ ֆինանսավարկային և տնտեսական հարցերի մշտական 
հանձնաժողովի կողմից «Երևանի զարգացման 2024-2028 թվականների հնգամյա 
ծրագրի հաստատման մասին» նախագծի վերաբերյալ տրվել է դրական 
եզրակացություն: 
         ԶԵԿՈՒՑԵՑ - Երևանի քաղաքապետարանի աշխատակազմի զարգացման և 
ներդրումային ծրագրերի վարչության պետի ժամանակավոր պաշտոնակատար Մերի 
Հարությունյանը: 
 ԳՐԱՆՑՈՒՄ ՀԱՐՑԵՐԻ ՀԱՄԱՐ - Հարցեր ուղղելու համար գրանցվել են 
ավագանու 3 անդամ. 
 1.Մեսրոպ Մանուկյան-Երևան քաղաքի ավագանու «Մայր Հայաստան» 
խմբակցության քարտուղար 
 2. Հայկ Գրիգորյան-Երևան քաղաքի ավագանու «Ազգային առաջընթաց» 
խմբակցության անդամ 
 3. Արամ Թորոսյան-Երևան քաղաքի ավագանու «Ազգային առաջընթաց» 
խմբակցության ղեկավար 
 Բարձրացված հարցերի վերաբերյալ պարզաբանումներ ներկայացրեցին Երևանի 
քաղաքապետ Տիգրան Ավինյանը և քաղաքապետարանի աշխատակազմի զարգացման 
և ներդրումային ծրագրերի վարչության պետի ժամանակավոր պաշտոնակատար Մերի 
Հարությունյանը: 

ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ – Ելույթների համար գրանցվել են 
ավագանու 3 անդամ. 

1. Պեդրո Զարոկյան-Երևան քաղաքի ավագանու «Ազգային առաջընթաց» 
խմբակցության անդամ 

2. Արամ Թորոսյան-Երևան քաղաքի ավագանու «Ազգային առաջընթաց» 
խմբակցության ղեկավար 

3. Ամալյա Սարգսյան-Երևան քաղաքի ավագանու «Հանրային ձայն» 
խմբակցության անդամ 
          Ելույթներով հանդես եկան Երևանի քաղաքապետ Տիգրան Ավինյանը և 
քաղաքապետարանի աշխատակազմի սպորտի և երիտասարդության հարցերի 
վարչության պետ Արսեն Մակվեցյանը: 
           Արտահերթ ելույթով հանդես եկավ Երևան քաղաքի ավագանու «Մայր 
Հայաստան» խմբակցության ղեկավար Մանուկ Սուքիասյանը:                 



          Եզրափակիչ ելույթով հանդես եկավ քաղաքապետարանի աշխատակազմի 
զարգացման և ներդրումային ծրագրերի վարչության պետի ժամանակավոր 
պաշտոնակատար Մերի Հարությունյանը: 

          ՈՐՈՇՎԵՑ – 1. Հաստատել Երևանի զարգացման 2024-2028 թվականների 
հնգամյա ծրագիրը՝ համաձայն հավելվածի։ 
 2. Սույն որոշմամբ Երևանի զարգացման 2024-2028 թվականների հնգամյա 
ծրագիրը ենթակա է հրապարակման օրենքով սահմանված կարգով: 

ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 37, դեմ` 9, ձեռնպահ` 0 
                                            Որոշումն  ընդունվել է ձայների մեծամասնությամբ: 

 
Հաշվի առնելով, որ նիստի ժամանակը սպառվելու պատճառով օրակարգում 

ընդգրկված բոլոր հարցերը չի քննարկվել, Երևանի քաղաքապետ Տիգրան Ավինյանն 
առաջարկեց նիստը շարունակել ժամը 17.00-ից հետո: 

ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 44, դեմ` 4, ձեռնպահ` 0 
Առաջարկն   ընդունվել է ձայների մեծամասնությամբ: 

 Որոշվեց Երևանի ավագանու 2023 թվականի դեկտեմբերի 26-ի նիստի 
աշխատանքները շարունակել ժամը 17.00-ից հետո: 

Ընդմիջում. 
Նիստը վերսկսցվեց ժամը 17.30-ին: 
 

 21. ԼՍԵՑԻՆ– Երևանի զարգացման 2024 թվականի ծրագրի հաստատման 
մասին: 
 Տ. Ավինյանը տեղեկացրեց, որ Երևանի քաղաքապետի կողմից նշանակած 
գլխադասային՝ ֆինանսավարկային և տնտեսական հարցերի մշտական 
հանձնաժողովի կողմից «Երևանի զարգացման 2024 թվականի ծրագրի հաստատման 
մասին» նախագծի վերաբերյալ տրվել է դրական եզրակացություն: 
         ԶԵԿՈՒՑԵՑ - Երևանի քաղաքապետարանի աշխատակազմի զարգացման և 
ներդրումային ծրագրերի վարչության պետի ժամանակավոր պաշտոնակատար Մերի 
Հարությունյանը: 
 ԳՐԱՆՑՈՒՄ ՀԱՐՑԵՐԻ ՀԱՄԱՐ - Հարցեր ուղղելու համար գրանցվել են 
ավագանու 3 անդամ. 
 1.Սեդա Տեր-Մինասյան-Երևան քաղաքի ավագանու «Ազգային առաջընթաց» 
խմբակցության անդամ 
 2. Գրիգորի Երիցյան-Երևան քաղաքի ավագանու «Ազգային առաջընթաց» 
խմբակցության անդամ 
 3. Արամ Թորոսյան-Երևան քաղաքի ավագանու «Ազգային առաջընթաց» 
խմբակցության ղեկավար 
 Բարձրացված հարցերի վերաբերյալ պարզաբանումներ ներկայացրեցին Երևանի 
քաղաքապետ Տիգրան Ավինյանը, քաղաքապետի տեղակալ Լևոն Հովհաննիսյանը, 
քաղաքապետարանի աշխատակազմի զարգացման և ներդրումային ծրագրերի 



վարչության պետի ժամանակավոր պաշտոնակատար Մերի Հարությունյանը, սպորտի 
և երիտասարդության հարցերի վարչության պետ Արսեն Մակվեցյանը: 

ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ – Ելույթների համար գրանցվել են 
ավագանու 3 անդամ. 

1. Ամալյա Սարգսյան-Երևան քաղաքի ավագանու «Հանրային ձայն» 
խմբակցության անդամ 

2. Գրիգորի Երիցյան-Երևան քաղաքի ավագանու «Ազգային առաջընթաց» 
խմբակցության անդամ 

3. Սոննա Աղեկյան-Երևան քաղաքի ավագանու «Մայր Հայաստան» 
խմբակցության անդամ 
          Ելույթով հանդես եկավ Երևանի քաղաքապետ Տիգրան Ավինյանը:  

      ՈՐՈՇՎԵՑ – 1. Հաստատել Երևանի զարգացման 2024 թվականի ծրագիրը՝ 
համաձայն հավելվածի: 

ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 36, դեմ` 11, ձեռնպահ` 1 
                                            Որոշումն  ընդունվել է ձայների մեծամասնությամբ: 

Ընդմիջում. 
Նիստը վերսկսվեց ժամը 17.45-ին: 
 

 22. ԼՍԵՑԻՆ– Երևան քաղաքի 2024 թվականի բյուջեն հաստատելու մասին: 
       Տ.Ավինյանը տեղեկացրեց, որ Երևանի քաղաքապետի կողմից նշանակած 
գլխադասային՝ ֆինանսավարկային և տնտեսական հարցերի մշտական 
հանձնաժողովի կողմից «Երևան քաղաքի 2024 թվականի բյուջեն հաստատելու մասին» 
նախագծի վերաբերյալ տրվել է դրական եզրակացություն: 
         ԶԵԿՈՒՑԵՑ - Երևանի քաղաքապետարանի աշխատակազմի ֆինանսական 
վարչության պետ Վիլեն Արևշատյանը: 
 ԳՐԱՆՑՈՒՄ ՀԱՐՑԵՐԻ ՀԱՄԱՐ - Հարցեր ուղղելու համար գրանցվել են 
ավագանու 4 անդամ. 
 1.Արման Բաբաջանյան-Երևան քաղաքի ավագանու «Քաղաքացիական 
պայմանագիր» խմբակցության անդամ 
 2. Իոսիֆ Կուբատյան-Երևան քաղաքի ավագանու «Ազգային առաջընթաց» 
խմբակցության անդամ 
 3. Գրիգորի Երիցյան-Երևան քաղաքի ավագանու «Ազգային առաջընթաց» 
խմբակցության անդամ 
 4. Մեսրոպ Մանուկյան-Երևան քաղաքի ավագանու «Մայր Հայաստան» 
խմբակցության քարտուղար 
 Բարձրացված հարցերի վերաբերյալ պարզաբանումներ ներկայացրեցին Երևանի 
քաղաքապետ Տիգրան Ավինյանը և քաղաքապետարանի աշխատակազմի 
ֆինանսական վարչության պետ Վիլեն Արևշատյանը: 

ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ–Ելույթների համար գրանցվել են 
ավագանու 6 անդամ. 



1. Արմեն Փամբուխչյան-Երևան քաղաքի ավագանու «Քաղաքացիական 
պայմանագիր» խմբակցության անդամ 

2. Մեսրոպ Մանուկյան-Երևան քաղաքի ավագանու «Մայր Հայաստան» 
խմբակցության քարտուղար 

3. Մանուկ Սուքիասյան-Երևան քաղաքի ավագանու «Մայր Հայաստան» 
խմբակցության ղեկավար 

4. Լուսինե Սարգսյան-Երևան քաղաքի ավագանու «Քաղաքացիական 
պայմանագիր» խմբակցության անդամ 

5. Հայկ Մարության-Երևան քաղաքի ավագանու «Ազգային առաջընթաց» 
խմբակցության անդամ 

6. Արմեն Գալջյան-Երևան քաղաքի ավագանու «Քաղաքացիական 
պայմանագիր» խմբակցության ղեկավար 
          Ելույթով հանդես եկավ Երևանի քաղաքապետ Տիգրան Ավինյանը:  
          Արտահերթ ելույթներով հանդես եկան Երևանի քաղաքապետի տեղակալներ՝ 
Լևոն Հովհաննիսյանը և Սուրեն Գրիգորյանը, Երևան քաղաքի ավագանու 
«Քաղաքացիական պայմանագիր» խմբակցության անդամ Արմեն Փամբուխչյանը, 
Երևան քաղաքի ավագանու «Հանրապետություն» խմբակցության ղեկավար Անի 
Խաչատրյանը, Երևան քաղաքի ավագանու «Հանարային ձայն» խմբակցության 
ղեկավար Վահան Ավագյանը: 

      ՈՐՈՇՎԵՑ – 1. Հաստատել՝ 
 1) Երևան քաղաքի 2024 թվականի բյուջեն՝ 

ա)  եկամուտների գծով՝ 124,639,373.4 հազ. դրամ, 
բ)   ծախսերի գծով՝ 124,917,826.1 հազ. դրամ, 
գ)   դեֆիցիտը (պակասուրդը) 278,452.7 հազ. դրամ։ 

 2) Երևանի 2024 թվականի բյուջեի վարչական և ֆոնդային մասերի եկամուտներն՝ 
ըստ ձևավորման աղբյուրների՝ համաձայն N 1 հավելվածի. 

 3) Երևանի 2024 թվականի բյուջեի վարչական և ֆոնդային մասերից 
հատկացումներն՝ ըստ բյուջետային ծախսերի գործառական դասակարգման՝ 
համաձայն N 2 հավելվածի. 

 4) Երևանի 2024 թվականի բյուջեի վարչական և ֆոնդային մասերից 
հատկացումները՝ ըստ բյուջետային ծախսերի տնտեսագիտական դասակարգման՝ 
համաձայն N3 հավելվածի. 

 5) Երևանի 2024 թվականի բյուջեի դեֆիցիտը (պակասուրդը)՝ համաձայն N4 
հավելվածի. 

 6) Երևանի 2024 թվականի բյուջեի հավելուրդի օգտագործման 
ուղղությունները կամ դեֆիցիտի (պակասուրդի) ֆինանսավորման աղբյուրները՝ 
համաձայն N 5 հավելվածի. 

 7) Երևանի 2024 թվականի բյուջեի վարչական և ֆոնդային մասերից 
հատկացումները՝ ըստ բյուջետային ծախսերի գործառական և տնտեսագիտական 
դասակարգման՝ համաձայն N 6 հավելվածի. 



 8)  Որոշման N 6 հավելվածով հաստատված հատկացումների վերծանումը՝ ըստ 
Երևանի վարչական շրջանների և Երևանի քաղաքապետարանի (առանց Երևանի 
վարչական շրջանների)՝ համաձայն N 7 հավելվածի: 

 2. Երևան քաղաքի 2024 թվականի բյուջեի վարչական մասի պահուստային 
ֆոնդից «Եվրոպական ներդրումային բանկի աջակցությամբ իրականացվող Երևանի 
էներգաարդյունավետության ծրագրի երկրորդ փուլի (մանկապարտեզների և այլ 
հանրային շենքերի էներգարդյունավետվության բարելավում) վարկային և 
դրամաշնորհային (պատվիրակված լիազորություններ)» ծրագրերի իրականացման 
համար հատկացնել 4,754,856.8 հազար դրամ բյուջետային ծախսերի 
տնտեսագիտական դասակարգման «Այլ ծախսեր» հոդվածով: 
 3. Թույլատրել Երևանի քաղաքապետին սահմանել սույն որոշմամբ 
հաստատված. 

1)  առողջության ապահովագրության ծրագրով նախատեսված 
ծառայությունների ցանկը, շահառուների որոշման չափորոշիչները և իրականացման 
կարգը, 

2) բյուջետային ծախսերի տնտեսագիտական դասակարգման 
դրամաշնորհների և սուբսիդիաների համար նախատեսված հոդվածներով 
հատկացումների վերծանումը՝ ըստ ստացող կազմակերպությունների։ 

ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 32, դեմ` 4, ձեռնպահ` 0 
                                            Որոշումն  ընդունվել է ձայների մեծամասնությամբ: 

 
 23. ԼՍԵՑԻՆ– Երևան քաղաքի ավագանու 2012 թվականի մարտի 16-ի N405-Ն 

որոշման մեջ լրացում կատարելու մասին: 
       Տ.Ավինյանը տեղեկացրեց, որ Երևանի քաղաքապետի կողմից նշանակած 
գլխադասային՝ քաղաքաշինության և հողօգտագործման հարցերի մշտական 
հանձնաժողովի կողմից «Երևան քաղաքի ավագանու 2012 թվականի մարտի 16-ի           
N405-Ն որոշման մեջ լրացում կատարելու մասին» նախագծի վերաբերյալ տրվել է 
դրական եզրակացություն: 
         ԶԵԿՈՒՑԵՑ - Երևանի քաղաքապետի խորհրդական Կամո Արեյանը: 
 ԳՐԱՆՑՈՒՄ ՀԱՐՑԵՐԻ ՀԱՄԱՐ - Հարցեր ուղղելու համար ավագանու 
անդամներ չեն գրանցվել: 

ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ – Ելույթների համար ավագանու անդամներ 
չեն գրանցվել: 
         «Երևան քաղաքի ավագանու 2012 թվականի մարտի 16-ի N405-Ն որոշման մեջ 
լրացում կատարելու մասին» ավագանու որոշման նախագծի վերաբերյալ ելույթով 
հանդես եկավ Երևանի քաղաքապետ Տիգրան Ավինյանը:  

    ՈՐՈՇՎԵՑ – 1.Երևան քաղաքի ավագանու 2012 թվականի մարտի 16-ի 
«Քաղաքաշինական նորմատիվ-տեխնիկական փաստաթղթերով սահմանված նորմերի 
Երևանում իրականացման լրացուցիչ պայմանների կարգը սահմանելու մասին»                          
N 405-Ն որոշման հավելվածը 7-րդ կետի 11-րդ ենթակետից հետո լրացնել նոր 12-րդ 
ենթակետով. 



       «12)  արտաքին ինժեներական ենթակառուցվածքների ստեղծման (մոնտաժման, 
վերակառուցման, վերատեղադրման, տեղափոխման, վերանորոգման, վերականգման 
և այլն) նպատակով համաձայնեցված հետագիծ-նախագծային փաստաթղթերի հիման 
վրա համայնքի ղեկավարի կողմից տրված շինարարության թույլտվությամբ 
իրականացվող քանդման և վերականգնման աշխատանքների ժամանակ 
կառուցապատողը պարտավոր է իրականացնի հետևյալ միջոցառումները. 

ա. համայնքի ղեկավարի համաձայնեցմանը ներկայացվող հետագիծ-նախագծի 
հետ որպես անբաժանելի մաս կազմել աշխատանքների իրականացման տարածքի 
կահավորման սխեման, որն իր մեջ ներառում է հետևյալ պարտադիր տարրերը՝ 
աշխատանքների իրականացման ողջ տարածքում՝ հանդիպակաց դասավորությամբ 
տեղադրված տակդիրով և կանգնակով ցուցատախտակի միջոցով՝ տեսանելի 
վայրերում ապահովել կատարվող աշխատանքների իրազեկումը (մատակարար և 
կապալառու կազմակերպությունների տվյալների նշումով, այդ թվում՝ տարբերանշան, 
հասցե, հեռախոսահամար, աշխատանքների անվանումը և նպատակը, կատարման 
ժամկետի սկիզբը և ավարտը), քանդվող տարածքի բոլոր կողմերի երկայնքով ստեղծել 
արգելափակող գոտի՝ օգտագործելով մետաղական ճաղավանդակներից կամ 
կանգնակով ամրացվող ժապավենային նյութերից ստեղծված ժամանակավոր 
պատնեշներ, դրանց վրա տեղադրելով համապատասխան լուսանդրադարձիչ նյութեր 
կամ լուսատու սարքեր՝ գիշերային և մութ ժամերին երթևեկության ու հետիոտնի 
տեղաշարժի անհրաժեշտ անվտանգությունն ապահովելու համար: Սույն 
պարբերությամբ նախատեսված կահավորումն անհրաժեշտ է պահպանել մինչև 
տարածքը նախկին տեսքի բերելու աշխատանքների ավարտը, 

բ. փողոցի երթևեկելի հատվածի, այդ թվում՝ մայթի կամ հրապարակի հատվածի 
բակային տարածքի, այգիների և պուրակների արահետների քանդում, գրունտի հանում 
և միաժամանակ սահմանված կարգով տեղափոխում նախատեսված վայր (աղբավայր), 
բացառելով գրունտային հանույթով հետլիցքի կատարումը, 

 գ. փողոցի երթևեկելի հատվածի, այդ թվում՝ մայթի կամ հրապարակի բակային 
տարածքների, այգիների և պուրակների հատվածի հատման դեպքում այն կրկնակի 
չհատելու նպատակով տարանցիկ խողովակաշարի տեղադրում՝ հետագայում 
կոմունիկացիաներ անցկացնելու համար,  

դ. փողոցների երթևեկելի հատվածներում երկայնական քանդումների դեպքում, 
մալուխագծի կամ խողովակաշարի տեղադրման և հողային պաստառի, 
ասֆալտբետոնյա ծածկի առաջին փուլի ամբողջական վերականգնման 
աշխատանքները ավարտել մեկ օրում՝ քանդված տարածքի ամբողջ ծավալով, 

 ե. փողոցների երթևեկելի հատվածի լայնակի հատումների դեպքում պարտադիր 
ամբողջությամբ վերականգնել և նախկին տեսքի բերել քանդված հատվածը: Բացառել 
ցանկացած տևողությամբ ժամանակահատվածում չվերականգնված հատվածի 
առկայությունը՝ երթևեկի ժամանակ, 

զ. փողոցի, մայթի, հրապարակի, բակերի այգիների և պուրակների քանդված 
հատվածներում խրամուղիների վերականգնման համար նախատեսված շինանյութերը 



(ավազ, խճաքար և այլն) պարտադիր ծածկել գետնին ամրացված ծածկոցներով: 
Բացառել շինարարական աղբի կուտակումը: Քանդման աշխատանքներից հետո, 
անմիջապես նույն օրը, ապահովել շինարարական աղբի տեղափոխումը 
շինարարության թույլտվությամբ ամրագրված վայր,   

է. փողոցներում, մայթերին, բակային տարածքներում և այգիներում 
ասֆալտբետոնյա ծածկի հատումն իրականացնել բացառապես սղոցով: Քանդված 
հատվածները նախկին տեսքով վերականգնելիս խրամուղիների վնասված եզրերը բերել 
երկրաչափական տեսքի՝ ներառելով խրամուղու չափերից դուրս վնասված 
հատվածները, 

ը. փողոցների երթևեկելի հատվածի, այդ թվում՝ մայթի կամ հրապարակի, 
բակային տարածքների վերականգնում նախկինում եղած ճանապարհածածկի շերտերի 
հզորությամբ (հաստությամբ) ճանապարհածածկի, մայթերի, հրապարակների, բակերի 
և այլ ընդհանուր օգտագործման տարածքների հողային պաստառների վերականգնման 
ընթացքում խրամուղիներում տեղադրված ավազի զանգվածի յուրաքանչյուր 15 սմ 
շերտի վրա պարտադիր իրականացնել վիբրացիոն տոփանում: Փողոցների երթևեկելի 
հատվածներում, հրապարակներում, բակերում, վերջին շերտի խճածածկի և 
ասֆալտբետոնյա ծածկի տոփանումը իրականացնել առնվազն 5 տոննա վիբրացիոն 
գլդոնով: Մայթերի վրա այգիներում և պուրակներում վերջին շերտի տոփանումը 
իրականացնել 2 տոննա վիբրացիոն գլդոնով, 

թ. հրապարակների, մայթերի, բակերի, այգիների, պուրակների տարածքներում 
սալիկապատ հատվածների վերականգնման ընթացքում հողային պաստառի, 
ավազաշերտի ամրացումն իրականացնել վիբրացիոն տոփանումով: Սալիկապատ 
հատվածների վերականգնման ընթացքում բացառել այլ նյութերի  (բետոնի և 
ասֆալտբետոնի) օգտագործումը, 

ժ. փողոցների երթևեկելի հատվածի, այդ թվում՝ մայթի, բակային տարածքի, 
հրապարակի, այգիների և պուրակների արահետների վերականգնում նախկինում եղած 
ճանապարհածածկի շերտերի հզորությամբ (հաստությամբ), իսկ եթե մայթը, 
հրապարակը, այգին  և բակը եղել են սալիկապատ, ապա սալիկապատ հատվածի 
վերականգնում՝ նախկին վիճակով: Սույն պահանջները ամբողջությամբ չեն 
պահպանվում զուտ հողային աշխատանքների կատարման դեպքում, 

ժա. փողոցների երթևեկելի հատվածներում շինարարական աշխատանքների 
իրականացման համար նախապես գրավոր իրազեկել Հայաստանի Հանրապետության 
ներքին գործերի նախարարության ոստիկանության պարեկային ծառայությանը՝ 
միաժամանակ համաձայնեցնելով յուրաքանչյուր հատվածի աշխատանքների 
իրականացման օրերն ու ժամերը: Շինարարական աշխատանքները սկսելուց երկու օր 
առաջ, ըստ անհրաժեշտության, ակնառու դիրքում տեղադրված ցուցականով 
ազդարարել փողոցի տվյալ հատվածում մեքենաների կայանման արգելման մասին՝ 
նշելով օրերն ու ժամերը,  

ժբ. փողոցների, մայթերի, բակերի քանդված ասֆալտբետոնյա ծածկի 
վերականգնումից առաջ կառուցապատողը կամ նրա ներկայացուցիչը պարտավոր է 



համապատասխան վարչական շրջանի ղեկավարի աշխատակազմի ներկայացուցչին 
ներկայացնի ասֆալտբետոնյա ծածկի հատիկակազմի և խտության վերաբերյալ 
լաբորատոր եզրակացությունը, 

ժգ. կառուցապատողը պարտավոր է անհետաձգելի (վթարների վերացում) և ոչ 
անհետաձգելի վերականգնողական աշխատանքների ընթացքում յուրաքանչյուր օր 
պարբերաբար մաքրել և լվանալ տարածքը, բացառել փոշու տարածումը: 
Շինարարական աշխատանքների ավարտից հետո իրականացնել ամբողջ տարածքի 
սանիտարական մաքրումը, 

ժդ.կառուցապատողը պարտավոր է հողային և ասֆալտապատման 
աշխատանքներն իրականացնել Հայաստանի Հանրապետության օրենսդրությամբ 
հաստատված շինարարական նորմերին համապատասխան: Ասֆալտբետոնե 
խառնուրդներն անհրաժեշտ է տեղադրել չոր եղանակին: Գարնանն ու աշնանը տաք և 
սառը խառնուրդներ կարող են տեղադրվել, եթե շրջակայքի ջերմաստիճանը 
համապատասխանաբար 50 C-ից  և 100 C-ից ցածր չէ, 

ժե. շինարարության թույլտվություն չպահանջող վթարների վերացման ժամանակ 
անհետաձգելի աշխատանքների կատարումից հետո տարածքները վերականգնել 
նախկին տեսքով՝ սույն կարգի բոլոր պահանջներին համապատասխան և վերականգնել 
պետությանը կամ համայնքին պատկանող հողամասի կամ ընդհանուր օգտագործման 
տարածքի նախկին վիճակը` մինչև շինարարական աշխատանքների կատարման 
թույլտվության ավարտը:»: 

ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 34, դեմ` 0, ձեռնպահ` 0 
                                            Որոշումն  ընդունվել է միաձայն: 

 
  24. ԼՍԵՑԻՆ–Երևան քաղաքի սեփականություն հանդիսացող գույքը 

օգտագործման տրամադրելու և օտարման 2024 թվականի ծրագրի (ներառյալ՝ 
իրավաբանական անձի կանոնադրական կապիտալում համայնքի մասնակցության) 
վերաբերյալ: 
       Տ.Ավինյանը տեղեկացրեց, որ Երևանի քաղաքապետի կողմից նշանակած 
գլխադասային՝ քաղաքաշինության և հողօգտագործման հարցերի մշտական 
հանձնաժողովի կողմից «Երևան քաղաքի սեփականություն հանդիսացող գույքը 
օգտագործման տրամադրելու և օտարման 2024 թվականի ծրագրի (ներառյալ՝ 
իրավաբանական անձի կանոնադրական կապիտալում համայնքի մասնակցության) 
վերաբերյալ» նախագծի վերաբերյալ տրվել է դրական եզրակացություն: 
         ԶԵԿՈՒՑԵՑ - Երևանի քաղաքապետարանի աշխատակազմի անշարժ գույքի 
կառավարման վարչության պետ Վահան Խաչատրյանը: 
 ԳՐԱՆՑՈՒՄ ՀԱՐՑԵՐԻ ՀԱՄԱՐ - Հարցեր ուղղելու համար ավագանու 
անդամներ չեն գրանցվել: 

ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ – Ելույթների համար ավագանու անդամներ 
չեն գրանցվել: 



    ՈՐՈՇՎԵՑ – 1. Հաստատել Երևան քաղաքի սեփականություն հանդիսացող 
գույքը օգտագործման տրամադրելու և օտարման 2024 թվականի ծրագիրը` (ներառյալ` 
իրավաբանական անձի կանոնադրական կապիտալում համայնքի մասնակցության) 
համաձայն հավելվածի: 

2. Ընդունել ի գիտություն, որ. 
1) հողամասերն օգտագործման, այդ թվում` սահմանափակ օգտագործման 

(սերվիտուտ) տրամադրելու և օտարման հետ կապված հարաբերությունները ենթակա 
են կարգավորման Հայաստանի Հանարպետության հողային, Հայաստանի 
Հանրապետություն քաղաքացիական օրենսգրքերին, Հայաստանի Հանրապետության 
կառավարության 2001 թվականի ապրիլի 12-ի N 286 որոշմանը և հողային 
հարաբերությունները կարգավորող այլ իրավական ակտերին համապատասխան. 

2) հողամասերի կամ դրանց առանձին հատվածների (մասերի) աճուրդով վաճառքի 
մեկնարկային գինը չի կարող պակաս լինել հողամասի շուկայական արժեքին 
մոտարկված կադաստրային արժեքից. 

3) քանդման ենթակա վթարային բազմաբնակարան շենքերի, բնակելի տների և 
հանրակացարանային բնակելի շենքերի բնակիչների բնակարանային խնդիրների 
լուծման նպատակով, համայնքային և (կամ) պետական բյուջեից հատկացված 
միջոցների հաշվին կառուցված և համայնքային սեփականություն հանդիսացող 
բազմաբնակարան շենքերի բնակարանների հատկացման կամ այդ բնակարանների 
տնօրինման հետ կապված հարաբերությունները ենթակա են կարգավորման 
Հայաստանի Հանրապետության կառավարության 2009 թվականի փետրվարի 5-ի            
N 172-Ն և 2000 թվականի հոկտեմբերի 25-ի N682 որոշումներով հաստատված 
կարգերին համապատասխան. 

4) հողամասերն անհատույց օգտագործման, վարձակալության կամ 
կառուցապատման իրավունքով տրամադրվում են մինչև 99 տարի ժամկետով, 
բացառությամբ՝ օրենսդրությամբ նախատեսված դեպքերի: Հողամասերի 
սահմանափակ օգտագործումը (սերվիտուտ) կարող է լինել ժամանակավոր` մինչև 99 
տարի ժամկետով, կամ մշտական. 

5) Հայաստանի Հանարպտության հողային օրենսգրքի 66-րդ հոդվածի 1-ին մասի 
5-րդ կետին համապատասխան` Հայաստանի Հանրապետության կառավարության 
հավանությանն արժանացած ներդրումային ծրագրերի իրականացման համար 
հողամասերի ուղղակի վաճառքի դեպքում ձեռք բերողների համար կարող է սահմանվել 
նաև տարաժամկետ վճարման իրավունք. 

6) հողամասերը սեփականության իրավունքով անհատույց տրամադրվում է  
Հայաստանի Հանրապետության հողային օրենսգրքով և այլ նորմատիվ իրավական 
ակտերով սահմանված կարգով. 

  7) ինքնակամ կառույցների օտարման կամ օգտագործման տրամադրելու հետ 
կապված հարաբերություններն ենթակա են կարգավորման Հայաստանի 
Հանրապետության կառավարության 2006 թվականի մայիսի 18-ի N912-Ն որոշմանը 
համապատասխան: 

 



ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 32, դեմ` 0, ձեռնպահ` 3 
                                            Որոշումն  ընդունվել է ձայների մեծամասնությամբ: 

 
  25. ԼՍԵՑԻՆ– Երևան քաղաքի ավագանու 2023 թվականի սեպտեմբերի 12-ի 

հ.856-Ա որոշման մեջ փոփոխություն կատարելու մասին: 
       Տ.Ավինյանը տեղեկացրեց, որ Երևանի քաղաքապետի կողմից նշանակած 
գլխադասային՝ քաղաքաշինության և հողօգտագործման հարցերի մշտական 
հանձնաժողովի կողմից «Երևան քաղաքի ավագանու 2023 թվականի սեպտեմբերի         
12-ի հ.856-Ա որոշման մեջ փոփոխություն կատարելու մասին» նախագծի վերաբերյալ 
տրվել է դրական եզրակացություն: 
         ԶԵԿՈՒՑԵՑ - Երևանի քաղաքապետարանի աշխատակազմի անշարժ գույքի 
կառավարման վարչության պետ Վահան Խաչատրյանը: 
 ԳՐԱՆՑՈՒՄ ՀԱՐՑԵՐԻ ՀԱՄԱՐ- Հարցեր ուղղելու համար ավագանու անդամներ 
չեն գրանցվել: 

ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ – Ելույթների համար ավագանու անդամներ 
չեն գրանցվել: 

«Երևան քաղաքի ավագանու 2023 թվականի սեպտեմբերի 12-ի հ.856-Ա որոշման 
մեջ փոփոխություն կատարելու մասին» ավագանու որոշման նախագծի վերաբերյալ 
պարզաբանումներ ներկայացրեց Երևանի քաղաքապետ Տ. Ավինյանը: 

ՈՐՈՇՎԵՑ – 1. Երևան քաղաքի ավագանու 2023 թվականի սեպտեմբերի 12-ի 
«Վթարային շենքերի  բնակիչների վերաբնակեցման աշխատանքները կազմակերպելու 
մասին» հ.856-Ա որոշման 3-րդ կետը շարադրել հետևյալ խմբագրությամբ. 

«3. Թույլատրել Երևանի քաղաքապետին՝ համապատասխան որոշումների հիման 
վրա քանդման ենթակա 4-րդ կարգի վթարային Արցախի նրբանցքի հ.10 
(հանրակացարանային շենք), Արցախի 4-րդ նրբանցքի հ.10 (սպորտային մասնաշենք) 
և Արցախի 4-րդ նրբանցքի հ.10/1 հանրակացարանային շենքերի բնակիչների հետ կնքել 
բնակարանների նվիրատվության, փոխանակության և/կամ/ բնակարան ձեռք բերելու 
համար աջակցություն ստանալու մասին պայմանագրեր, ինչպես նաև որպես 
նվիրատվություն  ընդունել բնակարաններ (գույքեր)»: 

ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 35, դեմ` 0, ձեռնպահ` 0 
                                            Որոշումն  ընդունվել է միաձայն: 

 
  26. ԼՍԵՑԻՆ–Գույքը սեփականության իրավունքով անհատույց օտարելու 

մասին: 
        Տ.Ավինյանը տեղեկացրեց, որ Երևանի քաղաքապետի կողմից նշանակած 
գլխադասային՝ մշակույթի, կրթության և սոցիալական հարցերի մշտական 
հանձնաժողովի կողմից «Գույքը սեփականության իրավունքով անհատույց օտարելու 
մասին» նախագծի վերաբերյալ տրվել է դրական եզրակացություն: 
         ԶԵԿՈՒՑԵՑ - Երևանի քաղաքապետարանի աշխատակազմի սպորտի և 
երիտասարդության հարցերի  վարչության պետ Արսեն Մակվեցյանը: 



 ԳՐԱՆՑՈՒՄ ՀԱՐՑԵՐԻ ՀԱՄԱՐ-Հարցեր ուղղելու համար ավագանու անդամներ 
չեն գրանցվել: 

ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ – Ելույթների համար ավագանու անդամներ 
չեն գրանցվել: 

«Գույքը սեփականության իրավունքով անհատույց օտարելու մասին» ավագանու 
որոշման նախագծի վերաբերյալ պարզաբանումներ ներկայացրեց Երևանի 
քաղաքապետ Տ. Ավինյանը: 

ՈՐՈՇՎԵՑ – 1. Երևան համայնքի սեփականություն համարվող գույքը, ընդհանուր՝ 
11769016 (տասնմեկ միլիոն յոթ հարյուր վաթսունինը հազար տասնվեց) ՀՀ դրամ 
հաշվեկշռային արժեքով, սեփականության իրավունքով անհատույց օտարել (նվիրել) 
Երևանի ենթակայության մարզադպրոցներին՝ համաձայն հավելվածի: 

ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 35, դեմ` 0, ձեռնպահ` 0 
                                            Որոշումն  ընդունվել է միաձայն: 

 
  27. ԼՍԵՑԻՆ–«Ժամանակակից արվեստի թանգարան» համայնքային ոչ 

առևտրային կազմակերպության կանոնադրության փոփոխությունը հաստատելու 
մասին: 
        Տ.Ավինյանը տեղեկացրեց, որ Երևանի քաղաքապետի կողմից նշանակած 
գլխադասային՝ իրավական հարցերի մշտական հանձնաժողովի կողմից 
««Ժամանակակից արվեստի թանգարան» համայնքային ոչ առևտրային 
կազմակերպության կանոնադրության փոփոխությունը հաստատելու մասին» նախագծի 
վերաբերյալ տրվել է դրական եզրակացություն: 
         ԶԵԿՈՒՑԵՑ – Երևան քաղաքի ավագանու «Քաղաքացիական պայմանագիր» 
խմբակցության Նուարդ Վարդանյանը: 
 ԳՐԱՆՑՈՒՄ ՀԱՐՑԵՐԻ ՀԱՄԱՐ-Հարցեր ուղղելու համար ավագանու անդամներ 
չեն գրանցվել: 

ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ – Ելույթների համար ավագանու անդամներ 
չեն գրանցվել: 

ՈՐՈՇՎԵՑ – 1. Հաստատել «Ժամանակակից արվեստի թանգարան» համայնքային 
ոչ առևտրային կազմակերպության կանոնադրության փոփոխությունը` համաձայն 
հավելվածի: 

ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 32, դեմ` 0, ձեռնպահ` 3 
                                            Որոշումն  ընդունվել է ձայների մեծամասնությամբ: 

 
  28. ԼՍԵՑԻՆ - Հողամասի նպատակային նշանակությունը փոխելու մասին: 

        Տ.Ավինյանը տեղեկացրեց, որ Երևանի քաղաքապետի կողմից նշանակած 
գլխադասային՝ քաղաքաշինության և հողօգտագործման հարցերի մշտական 
հանձնաժողովի կողմից «Հողամասի նպատակային նշանակությունը փոխելու մասին» 
նախագծի վերաբերյալ տրվել է բացասական եզրակացություն: 
         ԶԵԿՈՒՑԵՑ – Երևանի քաղաքապետարանի աշխատակազմի անշարժ գույքի 
կառավարման վարչության պետ Վահան Խաչատրյանը: 



 ԳՐԱՆՑՈՒՄ ՀԱՐՑԵՐԻ ՀԱՄԱՐ - Հարց ուղղելու համար գրանցվել է ավագանու 
1 անդամ. 

1. Մեսրոպ Մանուկյան-Երևան քաղաքի ավագանու «Մայր Հայաստան» 
խմբակցության քարտուղար 

Բարձրացված հարցի վերաբերյալ պարզաբանում ներկայացրեց 
քաղաքապետարանի աշխատակազմի անշարժ գույքի կառավարման վարչության պետ 
Վահան Խաչատրյանը: 

ԳՐԱՆՑՈՒՄ ԵԼՈՒՅԹՆԵՐԻ ՀԱՄԱՐ – Ելույթների համար ավագանու անդամներ 
չեն գրանցվել: 

«Հողամասի նպատակային նշանակությունը փոխելու մասին» ավագանու 
որոշման նախագծի վերաբերյալ պարզաբանում ներկայացրեց Երևանի քաղաքապետ 
Տ. Ավինյանը: 

ՈՐՈՇՎԵՑ – 1. Երևան քաղաքի Պ.Տիչինայի փողոցի հ.29/2 հասցեում գտնվող 
սեփականության իրավունքով «ՏՈՍՊ ՔՈՆՍԹՐԱՔԹ» ՍՊԸ-ին պատկանող 1.55172հա 
մակերեսով հողամասի նպատակային նշանակությունը «արդյունաբերության, 
ընդերքօգտագործման և այլ արտադրական նշանակության» հողերի կատեգորիայից 
փոխադրել «բնակավայրերի» հողերի կատեգորիա: 

2. Երևանի քաղաքապետին՝ սույն որոշման 1-ին կետով հողամասի նպատակային 
նշանակության կատարված փոփոխությունը 10-օրյա ժամկետում, օրենսդրությամբ 
սահմանված կարգով, տեղեկացնել Կադաստրի կոմիտե և Քաղաքաշինության կոմիտե՝ 
կցելով սույն որոշման սահմանված կարգով հաստատված պատճենը: 

ՔՎԵԱՐԿՈՒԹՅԱՆ ԱՐԴՅՈՒՆՔՆԵՐԸ  –     կողմ` 32, դեմ` 5, ձեռնպահ` 1 
                                            Որոշումն  ընդունվել է ձայների մեծամասնությամբ: 

 
    
 
  ԵՐԵՎԱՆԻ ՔԱՂԱՔԱՊԵՏ    ՏԻԳՐԱՆ ԱՎԻՆՅԱՆ 
 
 
 
 
 
 
 
 
 
 
 
Կազմեց՝   
Ն. Ղուկասյան  


